
ᑖᑦᓱᒪ ᑎᑎᕋᖅᑕᐅᓯᒪᓂᖓ  
ᓄᓇᕗᑦ ᒐᕙᒪᖓ (ᒐᕙᒪᒃᑯᑦ) ᓯᕗᓪᓕᐅᔾᔭᐅᔭᕆᐊᖃᖅᑎᓯᒻᒪᑕ ᓴᖅᑭᑎᑦᓯᓂᐊᕐᓂᕐᒥᒃ ᑐᑭᒧᐊᒍᑎᒃᓴᓂᒃ 
ᑐᓐᖓᕕᒃᓴᐅᓂᐊᖅᑐᒥᒃ ᓯᕗᓂᑦᑎᓐᓂ ᐱᓕᕆᐊᑦᓴᓄᑦ ᐊᒻᒪᓗ ᐃᓱᒪᓕᐅᕈᑎᓄᑦ ᐊᒃᑐᐊᓂᖃᖅᑐᓄᑦ ᑐᑦᑐᓄᑦ ᐊᒻᒪᓗ 
ᐃᓄᖕᓄᑦ ᐃᓅᓯᖏᓐᓂ ᐊᒃᑐᐃᓂᖃᖅᓯᒪᔪᓄᑦ ᑐᑦᑐᓄᑦ ᓄᓇᕗᒻᒥ. ᑖᓐᓇ ᑐᑭᒧᐊᒍᑎᑦᓴᓕᐊᕆᕙᓪᓕᐊᓪᓗᑎᒍ, ᓄᓇᕗᑦ 
ᒐᕙᒪᖓ ᖃᐅᔨᓇᓱᐊᖅᑐᖅ ᑲᑎᖅᓱᐃᕙᓪᓕᐊᓂᕐᒥᒃ ᐅᖃᐅᓯᕆᔭᐅᔪᓂᒃ ᓄᓇᕗᒻᒥᐅᓂᒃ, ᐊᒻᒪᓗ ᐊᓯᖏᓐᓃᖔᖅᑐᓂᒃ 
ᑐᑦᑐᓕᕆᖃᑦᑕᖅᑐᓂᒃ, ᐃᓄᖕᓂᒃ ᑐᓴᕆᐊᕐᕕᖃᖃᑦᑕᓂᒃᑯᑦ ᓄᓇᕗᓕᒫᒥ. ᑐᓴᕆᐊᕐᓂᐅᓂᐊᖅᑐᒧᑦ ᐃᓚᒋᔭᐅᓪᓗᓂ, 
ᓄᓇᕗᑦ ᒐᕙᒪᒃᑯᖏᑦ ᑎᑎᕋᕆᐊᓐᖓᐅᑎᓕᐅᕐᓯᒪᕗᑦ ᓄᓇᕗᒻᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᒃᓴᓂᒃ ᓴᖅᑭᖅᑕᐅᓯᒪᔪᑦ 
ᐃᓄᖕᓂᒃ ᐅᖃᐅᓯᖃᕐᕕᐅᔪᓐᓇᖅᑐᑎᒃ. 
 
ᑖᑦᓱᒪ ᑎᑎᕋᖅᑕᐅᓯᒪᓂᖓ ᑐᑭᓯᑎᑦᓯᒋᐊᕈᑎᐅᑉ ᐋᖅᑭᓱᖅᑕᐅᓚᐅᖅᑐᖅ ᖃᐅᔨᒪᒃᑲᓐᓂᕈᓐᓇᖁᓪᓗᑎᑦ 
ᑐᑭᒧᐊᒍᑎᒃᓴᒥᒃ; ᓇᐃᓈᖅᓯᒪᑎᓪᓗᒋᑦ ᐃᓗᓕᖏᑦ ᐊᒻᒪᓗ ᐅᔾᔨᕐᓇᓗᐊᕐᓂᖏᑦ ᐱᖕᒪᕆᐅᔪᑦ. ᐱᔾᔪᑎᒋᒻᒥᔮ 
ᖃᓄᐃᓕᖓᓂᖓᓂᒃ ᒪᓕᒐᑦᓴᖃᖁᓪᓗᑎᑦ ᐃᓗᓕᖏᓐᓂᒃ ᑐᑭᒧᐊᒍᑎᒃᓴᑦ ᖃᐅᔨᒃᑲᓐᓂᕈᒪᓇᔭᖅᑕᕐᓂᒃ ᓄᓇᕗᑦ 
ᒐᕙᒪᒃᑯᖏᑕ ᐊᐅᓚᔾᔭᐸᓪᓕᐊᔪᒪᔭᖏᓐᓂᒃ ᐅᕝᕙᓘᓐᓃᑦ ᐅᖃᐅᓯᒃᓴᖃᕐᕕᖃᖁᓪᓗᑎᑦ. 
 
ᕿᒥᕐᕈᓚᐅᕐᓗᒋᑦ ᐅᓂᒃᑲᐅᓯᐅᓂᖏᑦ ᓄᓇᕗᒻᒥ ᑐᒃᑐᓄᑦ ᐸᕐᓇᐅᑎᓕᐊᖑᓯᒪᔪᖅ, ᑐᑭᓯᒋᐊᒃᑲᓐᓂᕈᓐᓇᖅᐳᑎᑦ ᑖᔅᓱᒥᖓ 
ᐸᕐᓇᐅᑎᒥᒃ ᐅᓄᖅᑐᓕᐅᖅᓯᒪᔪᓂᒃ ᐱᔭᐅᔪᓐᓇᖅᑐᓂᒃ ᐊᖑᓇᓱᒃᑐᓕᕆᔨᔅᓯᓐᓂᑦ, ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ 
ᐆᒪᔪᕐᓂᐊᖅᑎᖏᓐᓂᒃ.   

    

ᓴᖅᑭᑎᑦᓯᒍᑕᐅᔪᑦ ᓄᓇᕗᒻᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᒃᓴᓂᒃ 
 
 
 
 
 
 
 
 

 
 
 
ᑐᑦᑐᑦ ᐱᖕᒪᕆᐅᒻᒪᑕ ᐅᑯᓄᖓ:  
 
 ᐊᕙᑎᑦᑎᓐᓄᑦ - ᐃᑲᔪᕐᓂᓖᑦ ᐋᖅᑭᐅᒪᔾᔪᑕᐅᓪᓗᑎᒃ ᐋᖅᑭᑦᓯᒪᑦᓯᐊᕆᐊᖃᕐᓂᖓᓄᑦ ᐊᕙᑎᕗᑦ ᑕᒫᓂ ᐆᒪᔪᓄᑦ 

ᐊᕙᑎᖏᓐᓄᓪᓗ.  
 

 ᖃᓄᐃᓐᖏᑦᓯᐊᕈᑎᒃᓴᐅᓪᓗᑎᒃ ᑎᒥᒃᑯᑦ ᐊᒻᒪᓗ ᐃᓅᓯᕐᒧᑦ ᓄᓇᕗᒻᒥᐅᓄᑦ - ᓂᕿᑦᓴᕆᔭᐅᓪᓗᑎᒃ ᑎᒥᒧᑦ 
ᐊᑐᕐᓂᓕᓐᓂᒃ, ᓱᖏᖅᓲᑎᑦᓴᑦᓯᐊᖑᓪᓗᑎᒃ ᐊᒻᒪᓗ ᐅᓇᒻᒥᓇᖅᓱᑎᒃ ᐊᑭᖃᕋᔭᕐᓂᖏᑦ ᓂᕿᑦᓴᐅᓂᖏᓐᓄᑦ. 
ᐃᑲᔪᖅᓯᓯᒪᒍᑕᐅᓗᑎᒃ ᐃᓄᐃᑦ ᐃᓕᖅᑯᓯᖓᓄᑦ ᐊᒻᒪᓗ ᐱᖕᒪᕆᐅᔪᖁᑎᖏᓐᓄᑦ ᐊᒻᒪᓗ ᐃᓕᓴᐃᒍᑕᐅᓗᑎᒃ 
ᖃᐅᔨᔭᐅᓛᖁᓪᓗᒋᑦ ᑭᖑᕚᕇᓂᒃ ᑭᖑᕚᕇᓄᑦ. 

ᐱᖓᓱᑦ ᐱᔾᔪᑏᑦ ᑖᔅᓱᒥᖓ ᐸᕐᓇᐅᑎᒥᒃ ᓴᖅᑭᑦᑎᓂᕐᒥᒃ 

(1) ᑐᑦᑐᑦ ᐱᖕᒪᕆᐅᒻᒪᑕ;  
 

(2) ᐃᓱᒫᓘᑎᑕᖃᕐᒪᑦ ᒫᓐᓇ ᖃᓄᐃᓐᓂᖏᓐᓂᒃ ᐊᒻᒪᓗ ᓯᕗᓂᒃᓴᒥ ᐃᓚᖏᓐᓄᑦ ᑲᑎᕆᓂᕐᓄᑦ; 
 

(3) ᓇᓗᓇᕐᒪᑕ ᐃᓚᖏᑦ ᖃᓄᖅ ᓯᕗᒧᐊᒋᐊᒃᑲᓂᕐᕕᒃᓴᐅᒻᒪᖔᖅ:   

 ᒪᑭᒪᔾᔪᑏᑦ – ᐃᑲᔫᑕᐅᓪᓗᓂ ᓇᓕᒧᖏᓐᓂᒃ ᐅᖓᑖᓃᑦᑐᓂᒃ $22 ᒥᓕᔭᓐ ᐊᕐᕌᒍᑕᒫᖅ ᐊᑭᒋᓇᔭᖅᑕᖓ ᓂᕿᑦᓴᑦ1 

ᓄᓇᕗᒻᒥ ᐊᖏᕐᕋᕆᔭᐅᔪᓄᑦ. ᑮᓇᐅᔭᓕᐊᖑᕙᑦᑐᓂᒃ ᐳᓚᕋᖅᑐᓕᕆᓂᒃᑯᑦ, ᓄᒃᑕᑎᑦᓯᓂᒃᑯᑦ ᓅᓯᒪᑎᑦᓯᖃᑦᑕᓲᓂᒃ, 
ᑮᓇᐅᔭᓕᐅᕋᓱᐊᕈᑎᓂᒃ ᓂᕿᑦᓴᕆᔭᐅᔪᓂᒃ, ᓴᓇᐅᒐᓕᕆᓂᒃᑯᓪᓗ. 
 

 ᓯᕗᓂᕗᑦ – ᐆᒪᔪᑦ ᓄᓇᒦᓐᖔᑎᓪᓗᒋᑦ, ᐱᖕᒪᕆᐅᕗᖅ ᑐᑦᑐᑦ ᑐᓐᖓᕕᒋᔭᐅᕗᑦ ᒫᓐᓇᒥᒃ ᓯᕗᓂᕐᒥᓗ 
ᐃᑲᔫᑎᖃᕐᓂᐊᕐᓂᖏᑦ. ᑲᑎᕆᓃᑦ ᐅᓄᖅᓯᕙᓪᓕᐊᖏᓐᓇᖅᐸᑕ ᓄᓇᕗᒻᒥ, ᐊᑑᑎᖃᓪᓚᑦᑖᕐᓂᖏᑦ 
ᓈᓴᒐᑦᓴᐅᖏᑦᑐᑦ ᑖᒃᑯᓄᓐᖓᖓᓂᖏᑦ ᑎᑎᕋᖅᓯᒪᔪᓂ ᐃᑲᔫᑎᖃᕐᓂᖏᓐᓂ. 

 
ᐃᓱᒫᓘᑕᐅᔪᑦ ᖃᓄᐃᓐᓂᖏᓐᓂᒃ ᐃᓚᖏᑦ ᑲᑎᕆᓃᑦ 

 
 ᖃᓄᐃᓐᓂᖏᑦ ᑲᑎᕆᓃᑦ ᐊᓯᔾᔨᐸᓪᓕᐊᔪᖅ - 

 
 
 
 
 
 

 
 

 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓂᒃ ᖃᐅᔨᓴᕈᑕᐅᓯᒪᔪᓂ ᖃᐅᔨᔭᐅᓯᒪᕗᖅ 
ᑕᒪᒃᑮᓐᓂᒃ ᓇᓗᓇᐃᖅᑕᐅᓪᓗᓂ ᑲᑎᕆᓃᑦ ᐊᐅᓚᓂᕆᓲᖏᑦ ᐊᑯᓂᐅᓗᒃ ᓄᖑᔾᔫᒥᓯᒪᓚᐅᖅᑐᑎᒃ ᐊᒻᒪᓗ 
ᐃᓅᓴᓪᓕᓯᒪᖃᑦᑕᓚᐅᖅᓱᑎᒃ ᐅᑎᕐᔫᒥᓲᖑᓂᖏᓐᓂᒃ ᐱᔾᔪᑕᐅᓪᓗᓂ ᓯᓚ. ᑕᒪᒃᑯᐊ ᐊᐅᓚᓂᐅᓲᑦ ᐊᑯᓂᕐᔪᐊᕌᓗᒃ 
ᑕᐃᒪᐃᖃᑦᑕᖅᓯᒪᓪᓗᑎᒃ. 
 
ᒫᓐᓇᒫᖑᓂᖅᓴᖅ ᐃᓄᖕᓂᒃ-ᓴᓇᐅᒐᕐᓄᑦ ᐸᕝᕕᓴᑦᑕᐅᖃᑦᑕᖅᓯᒪᓂᖏᑦ ᐱᔾᔪᑕᐅᓗᐊᖅᓯᒪᔪᑦ ᑐᑦᑐᑦ 
ᐊᐅᓚᓂᕆᓲᖏᓐᓄᑦ. ᒫᓐᓇᐅᔪᕐᓕ, ᑐᑦᑐᑦ ᐅᓄᕐᓂᖏᑦ ᐃᓘᓐᓇᑲᓵᖏᓐᓂ ᓄᓇᓂ ᓄᓇᕗᒻᒥ 
ᐃᓅᓴᓪᓕᕙᓪᓕᖅᓯᒪᕗᑦ. ᐃᓚᖏᑦ ᑲᑎᕆᓃᑦ ᐃᓅᓴᓐᓂᓴᒻᒪᕆᐅᔪᑦ ᓇᓗᓇᐃᖅᑕᐅᓯᒪᓚᐅᖅᑐᓂᒃ ᑭᖑᓂᖔᑦᑎᓐᓂ. 
ᐱᔾᔪᑕᐅᔪᖅ ᖃᐅᔨᒪᔭᐅᓗᐊᓐᖏᑦᑐᖅ ᓄᖑᔾᔫᒥᓯᒪᓂᖏᓐᓄᑦ ᑭᓯᐊᓂᓕ ᐃᓱᒫᓘᑕᐅᔪᖅ ᒪᓗᒋᔭᐅᓪᓗᓂ ᐃᓄᖕᓂᒃ 
ᐊᐅᓚᑕᐅᔪᑦ ᐱᓕᐅᒥᔾᔪᑕᐅᓯᒪᓂᖏᓐᓂᒃ. ᐃᓱᒫᓘᑕᐅᒻᒥᔪᖅ ᐃᓚᖏᑦ ᓄᓇᓖᑦ 
ᐱᔭᒃᓴᖃᓗᐊᓐᖏᑐᐃᓐᓇᕆᐊᖃᕐᓂᖏᓐᓂᒃ ᑐᑦᑐᒐᑦᓴᓂᒃ ᓯᕗᓂᑦᑎᓐᓂ. 
 

 ᐃᓄᖕᓂᒃ ᐊᐅᓚᑕᐅᔪᑦ ᐱᔾᔪᑕᐅᓗᐊᓕᖅᑐᑦ ᑐᑦᑐᓄᑦ ᓇᔪᒐᕆᓲᖏᓐᓄᓪᓗ ᐱᕙᓪᓕᐊᑐᐃᓐᓇᖅᑐᖅ 

 

 

 

 

                                                             
1 ᓄᓇᕗᒻᒥ ᐆᒪᔪᖅᑕᐅᔪᓂᒃ ᓇᓴᐃᖃᑦᑕᕐᓂᖅ: ᑭᖑᓪᓕᖅᐹᖅ ᐅᓂᒃᑳᖅ. 2004. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ. 822pp. 

ᑕᐃᒪᐃᓪᓚᑦᑖᖅᑐᖅ: 
 
ᒐᕙᒪᒃᑯᑦ ᖃᐅᔨᓴᕐᓂᕆᓯᒪᔭᖏᓐᓂᒃ ᐊᒻᒪᓗ ᑕᑯᓯᒪᔭᖏᑎᒍᑦ ᐊᖑᓇᓱᑦᑏᑦ, ᐊᑐᓂᑦ ᐱᖓᓲᓕᖅᑲᖓᔪᓂ 
ᐊᖏᓂᖅᐹᖑᔪᑦ ᑲᑎᕆᓃᑦ ᓄᓇᕗᒻᒥ ᐃᓅᓴᓪᓕᕙᓪᓕᖅᓯᒪᕗᑦ ᐅᓄᕐᓂᖏᑦ 30-ᒥᒃ 95%-ᒧᑦ ᐊᕐᕌᒎᓚᐅᖅᑐᓂ 
15-ᓂ. ᓈᓴᖅᑕᐅᓯᒪᓂᖏᑎᒍᑦ ᑲᑎᓪᓗᒋᑦ 1.1 ᒥᓕᔭᓐ ᐅᖓᑖᓃᓚᐅᖅᑐᑦ ᑐᑦᑐᑦ 1995-ᒥ 
ᐃᓅᓴᓪᓕᕙᓪᓕᖅᓯᒪᔪᑦ ᒥᑦᓯᑎᓐᓄᑦ 0.4 ᒥᓕᔭᓐ ᐅᓪᓗᒥ. ᐅᓄᖅᑐᑦ ᑲᑎᕆᓃᑦ ᑕᐃᒫᑦᓴᐃᓐᓇᖅ 
ᐃᓅᓴᓪᓕᕙᓪᓕᖅᓯᒪᔪᑦ ᓄᓇᕗᓕᒫᒥ. 

ᐊᓯᔾᔨᑕᕐᓂᐅᔪᑦ ᓄᓇᕗᒻᒥ: 
 
ᓄᓇᒥᒃ ᐊᑐᕐᓂᖅ - ᐅᔭᕋᑦᓯᐅᕈᒪᔪᑦ ᐊᒻᒪᓗ ᐅᔭᕋᓐᓂᐊᕈᒪᔪᑦ ᐅᓄᖅᓯᕙᓪᓕᐊᔪᑦ ᑐᑦᑐ ᓇᔪᒐᕆᓲᖏᓐᓂ 
 
ᓂᕿᑦᓴᖅᓯᐅᖃᑦᑕᕐᓂᖅ – ᐅᓄᕐᓂᖅᓴᑦ ᐃᓄᐃᑦ ᐊᒻᒪᓗ ᐊᑐᖅᑕᐅᖃᑦᑕᓂᖅᓴᐅᓕᖅᑐᑎᒃ ᓄᑖᑦ ᐃᓱᕐᕆᐅᑏᑦ 
ᐱᕙᓪᓕᐅᑎᓯᒪᔪᖅ ᐆᒪᔪᕐᓂᐊᖃᑦᑕᓂᕐᒧᑦ. 
 
ᓯᓚᐅᑉ ᐊᓯᔾᔨᐸᓪᓕᐊᓂᖓ - ᐊᐅᓚᓂᕆᓲᖓ ᓯᓚᑦᑕ ᑐᑦᑐᖃᕐᓂᖓᓂ ᐃᓱᒪᒋᔭᐅᔪᖅ ᐊᒃᑐᐊᓂᖃᕐᓂᖓᓂᒃ 
ᐱᔾᔪᑕᐅᓂᖓ ᓄᓇᖓᓂ ᑐᑦᑐᑦ ᓂᕿᖏᓐᓄᑦ. ᐃᓄᖕᓂᒃ-ᐊᐅᓚᑕᐅᔪᓂᒃ ᐊᓯᔾᔨᕈᑕᐅᔪᑦ ᓯᓚᒧᑦ ᓇᓗᒋᔭᐅᔪᖅ 
ᖃᓄᐃᒍᑕᐅᓂᐊᕐᒪᖔᖅ ᑐᑦᑐᓄᑦ. 

ᐊᑐᖅᑕᐅᖏᓐᓇᕐᓂᖓ ᑐᑦᑐᑦ ᓇᔪᒐᕆᓲᖏᓪᓗ ᑕᒪᒃᑮᓐᓄᑦ ᐱᔪᒥᓇᖅᐳᖅ ᐊᒻᒪᓗ ᐱᔭᕆᐊᖃᖅᑐᓂ ᐃᓕᖅᑯᓯᕐᒧᑦ, 
ᐃᓅᓯᕐᒧᑦ ᐊᒻᒪᓗ ᒪᑭᒪᔾᔪᑎᒃᓴᐅᓕᕐᓂᕐᒧᑦ ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ ᓄᓇᕗᒻᒥᐅ. ᐃᓄᖕᓂᒃ 
ᐊᑐᖅᑕᐅᖃᑦᑕᕐᓂᖓ ᑐᑦᑐᑦ ᐊᒻᒪᓗ ᑐᑦᑐᑦ ᓇᔪᒐᕆᓲᖏᑦ ᐱᕙᓪᓕᐊᑐᐃᓐᓇᖅᐳᖅ, ᐊᒻᒪᓗ, 
ᐅᓗᕆᐊᓇᖅᑐᒦᒍᑕᐅᔪᓐᓇᖅᑐᑦ ᓴᖅᑭᖅᓯᒪᒋᕗᑦ. ᑲᑎᕆᓃᑦ ᐃᓅᓴᓪᓕᕙᓪᓕᖅᓯᒫᓂᑦᑎᓪᓗᒋᑦ ᒫᓐᓇ, 
ᐱᕙᓪᓕᐊᑐᐃᓐᓇᖅᑐᑦ ᑲᒪᕕᐅᔪᒪᔪᑦ, ᐊᐅᓚᑦᓯᔾᔪᑎᖃᓐᖏᑦᑐᑦ ᓂᕿᑦᓴᖅᓯᐅᕈᑕᐅᕙᑦᑐᑦ, ᐊᒻᒪᓗᑦᑕᐅᖅ 
ᐊᒃᑐᐃᓂᖃᖅᓯᒪᑐᐃᓐᓇᕆᐊᖃᕐᓂᖓ ᓯᓚᕐᔪᐊᒥ ᓯᓚᐅᑉ ᐊᓯᔾᔨᐸᓪᓕᐊᓂᖓ, ᐱᔾᔪᑕᐅᑐᐃᓐᓇᕆᐊᓖᑦ 
ᐊᒃᑐᐃᓯᒪᓂᖃᖁᓇᓐᖏᑦᑐᑦ ᑐᑦᑐᑦ ᖃᓄᐃᓐᓂᖏᓐᓂᒃ; ᐃᒻᒪᖃ ᑕᐃᒪᐃᖏᓐᓇᕐᓂᐊᓕᖅᑐᑎᒃ.  
 
ᐸᕝᕕᓴᒋᐊᖃᓐᖏᓐᓂᖅ ᐊᒻᒪᓗ ᐸᕝᕕᓴᒍᒪᓐᖏᓐᓂᖅ ᐊᓯᔾᔨᖅᓯᓇᓱᐊᕐᓗᓂ ᓯᓚᕐᔪᐊᑉ ᐊᐅᓚᓂᖓᓂᒃ 
ᑐᑦᑐᑕᖃᕐᓂᐅᔪᒧᑦ ᐊᒻᒪᓗ ᑕᒪᒃᑯᐊ ᐊᑐᖅᑕᐅᓇᓱᐊᖅᐸᑕ ᐱᔮᖅᑯᒥᐅᓐᖏᑦᑑᒐᓗᐊᖅ ᐊᕙᑎᑦᑎᓐᓄᑦ ᐆᒪᓂᖓᓄᑦ-
ᐃᓘᓐᓇᓄᑦ ᐊᓯᔾᔨᑐᐃᓐᓇᕈᑕᐅᑐᐃᓐᓇᕈᓐᓇᖅᐳᖅ. ᑭᓯᐊᓂᓕ, ᒫᓐᓇ ᐃᓅᓴᓪᓕᕙᓪᓕᐊᑉᐸᑕ ᐅᓄᕐᓂᖏᓐᓄᑦ 
ᐃᓚᖏᓐᓄᑦ ᑲᑎᕆᓃᑦ ᐸᕝᕕᓴᖅᑕᐅᓗᐊᓕᕐᓂᖏᓐᓄᑦ ᐊᑐᖃᑦᑕᓲᖏᓐᓂᒃ ᓄᓇᕐᔪᐊᑉ ᐊᐅᓚᓂᖓᓄᑦ ᐃᓄᖕᓂᒃ 
ᐊᐅᓚᑕᐅᔪᓄᑦ, ᑕᒪᒃᑯᐊ ᐊᐅᓚᑕᐅᔪᑦ ᐊᐅᓚᑦᓯᔾᔪᑎᖃᕈᓐᓇᖅᐳᑦ ᐊᐅᓚᑦᓯᔾᔪᑎᖃᕆᐊᖃᖅᓱᑎᓪᓗ 
ᐅᑎᖅᐸᓪᓕᐊᒍᓐᓇᖁᓪᓗᖏᑦ ᑲᑎᕆᓃᑦ ᐊᒻᒪᓗ ᐊᑐᐃᓐᓇᐅᖏᓐᓇᖁᓪᓗᒋᑦ ᑐᑦᑐᑦ ᑭᖑᕚᑦᓴᑎᓐᓄᑦ ᐃᓄᖕᓄᑦ. 
ᑕᒪᓐᓇᐅᑎᓪᓗᒍᑦᑕᐅᖅ, ᐊᑦᓱᕈᕐᓇᖅᑐᓂᒃ ᓵᓐᖓᑦᓯᔭᕆᐊᖃᖃᑦᑕᖅᑐᒍ ᑭᒡᓕᖃᖅᑎᑕᐅᓕᖅᑎᓯᑦᑕᐃᓕᓪᓗᑕ 
ᐊᑐᖅᑕᐅᖃᑦᑕᕐᓂᖏᓐᓂᒃ ᑐᑦᑐᑦ ᐅᕝᕙᓘᓐᓃᑦ ᑐᑦᑐ ᓇᔪᒐᕆᓲᖏᓐᓂ ᑕᒪᓐᓇᓗ ᓱᕋᐃᒍᑕᐅᓪᓗᓂ ᐊᑯᓂᐅᔪᒧᑦ-
ᐃᓕᖓᔪᓂᒃ ᒪᑭᒪᔾᔪᑎᓂᒃ, ᐃᓅᓯᕐᒥᒃ ᐊᒻᒪᓗ ᐃᓕᖅᑯᓯᕐᒥᒃ ᐱᔪᒪᓇᔭᐅᔪᓂᒃ ᐃᓄᖕᓄᑦ. 
 

 ᑕᒪᐃᓐᓄᑦ ᐃᑲᔫᑎᖃᕐᓂᖓ ᐊᒻᒪᓗ ᑕᒪᐃᓐᓄᑦ ᑲᒪᒋᔭᐅᔭᕆᐊᖃᕐᓂᖓ 

 
 
 
 
 
 
 

ᐱᔪᓐᓇᐅᑎᖃᕐᓂᖅ ᐊᑐᕐᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ ᐊᐅᓚᑦᓯᔾᔪᑎᒥᒃ ᑐᑦᑐᓂᒃ ᓇᔪᒐᕆᓲᖏᓐᓂᓪᓗ 
ᐊᑐᖅᑕᐅᔪᖅ ᐅᓄᖅᑐᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ ᐃᓄᖕᓄᑦ ᑕᒪᒃᑭᓐᓂ ᓄᓇᕗᒻᒥ ᓯᓚᑖᓂᓗ. ᒐᕙᒪᑦ, 
ᐆᒪᔪᓕᕆᔩᑦ ᑲᑎᒪᔨᖏᑦ, ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑲᖅᓯᒪᔪᑦ ᑲᑐᔾᔨᖃᑎᒌᑦ, ᐱᓕᕆᕝᕕᔾᔪᐊᑦ ᐊᒻᒪᓗ 
ᐃᓄᓕᒫᑦ ᑕᒪᕐᒥᒃ ᑲᒪᔭᕆᐊᖃᖅᐳᑦ ᐱᓕᕆᐊᒃᓴᒥᑎᒍᑦ. ᐃᓚᓐᓂᒃᑯᑦ, ᐃᖕᒥᖕᓅᖃᑦᑕᐅᑎᓗᑎᒃ 
ᓵᓚᖃᐅᑎᒐᓱᐊᖃᑦᑕᓂᐊᖅᑐᑦ ᐱᔪᒪᔭᒥᓂᒃ ᐊᔾᔨᒌᓐᖏᑦᑐᑦ ᑖᒃᑯᐊ ᑎᒍᒥᐊᖅᑎᐅᔪᑦ. ᑕᒪᓐᓇ ᓴᖅᑭᖁᓇᒍ 
ᐃᖕᒥᒨᖓᓗᐊᖅᑐᒥᒃ ᓈᖕᒪᖏᓪᓕᐅᕈᑎᖃᕐᓂᖅ ᐊᒻᒪᓗ ᐊᑐᖅᑕᐅᔭᕆᐊᖃᕐᓂᐅᔪᑦ ᐅᖓᑎᐊᓗᐊᓅᖁᓇᒍ, ᓄᓇᕗᑦ 
ᒐᕙᒻᒪᒃᑯᖏᑦ ᐊᒻᒪᓗ ᑲᑐᔾᔨᖃᑎᒋᔭᖏᑦ ᓵᓐᖓᑦᓯᔭᕆᐊᖃᖅᐳᑦ ᐊᑦᓱᕈᕐᓇᖅᑐᒥᒃ ᐃᖅᑲᓇᐃᔭᖃᑎᒌᓐᓂᕐᒥᒃ 
ᐋᖅᑭᐅᒪᑦᓯᐊᕈᑎᒃᓴᒥᒃ ᐊᑐᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᐊᐅᓚᑕᐅᓂᖏᓐᓂᒃ ᑐᑦᑐᑦ ᓇᔪᒐᕆᓲᖏᓐᓂᓪᓗ. 

 
ᓇᓗᓇᖅᑐᑦ ᓯᕗᓂᑦᓴᑎᓐᓂ 
 
ᐅᓄᖅᑐᑦ ᓇᓗᓇᐃᖅᑕᐅᓯᒪᓐᖏᒻᒪᑕ ᑐᑦᑐᓅᖓᔪᑦ ᐊᒻᒪᓗ ᐊᐅᓚᔾᔭᐃᒋᐊᕈᑎᒃᓴᐅᒋᐊᓖᑦ ᐋᖅᑭᒋᐊᕈᑎᒃᓴᑦ 
ᐊᑦᓱᕈᕐᓇᖅᑐᒃᑰᕈᑕᐅᔪᑦ ᓇᓗᓇᐃᔭᖅᓯᒪᔪᑦ ᖁᓛᓃᑦᑐᑦ. 

 

ᑕᐃᒪᐃᓪᓚᑦᑖᖅᑐᖅ: 
 
ᐃᓚᖏᑦ ᓄᓇᕗᒻᒥ ᐊᖏᓂᖅᐸᐅᔪᑦ ᑲᑎᕆᓃᑦ ᑎᑭᐅᑎᓯᒪᖃᑦᑕᖅᑐᑦ ᓄᓇᑦᓯᐅᒧᑦ, ᓵᔅᑳᑦᓯᕗᐊᓐ ᐊᒻᒪᓗ ᒫᓂᑑᕙᒧᑦ 
ᑖᒃᑯᐊᑦᑕᐅᖅ ᐊᒃᑐᖅᑕᐅᓂᖃᖃᑦᑕᕐᒥᔪᑦ ᐃᓄᖕᓂᒃ ᐊᐅᓚᑕᐅᔪᓄᑦ. 

ᑕᒪᒃᑯᐊ ᓇᓗᓇᖅᑐᑦ ᓴᖅᑭᑎᑦᓯᖃᑦᑕᖅᑐᑦ ᐅᓗᕆᐊᓇᖅᑐᓂᒃ; ᐅᓗᕆᐊᓇᖅᑐᑦ ᐃᓱᒪᓕᐅᕈᑎᑦᑎᓐᓂᒃ 
ᑕᒪᒃᑯᓄᓐᖓᖓᔪᓄᑦ ᓄᓇᒥᒃ-ᐊᑐᕐᓂᕐᒧᑦ, ᐊᕙᑎᒥᒃ ᐊᐅᓚᑦᓯᔾᔪᑎᓄᑦ ᐊᒻᒪᓗ ᓂᕐᔪᑎᓂᒃ ᐊᐅᓚᑦᓯᔾᔪᑎᓄᑦ 
ᓄᖅᑭᓪᓚᒍᑕᐅᓂᐊᖅᑐᑦ ᒪᑭᒪᔾᔪᑎᓄᑦ ᐊᒻᒪᓗ ᐃᓅᓯᕐᒧᑦ ᐱᕚᓪᓕᕈᑎᒃᓴᓂᒃ, ᑮᓇᐅᔭᓕᐅᒃᑲᓐᓂᕈᑎᒃᓴᓄᑦ 
ᐃᑯᓪᓚᕈᑕᐅᓗᓂ ᓄᓇᕗᒻᒥ, ᐊᑐᖅᑕᐅᔭᕆᐊᖃᓐᖏᒃᑲᓗᐊᖅᑎᓪᓗᒍ ᑭᒡᓕᖃᕈᑕᐅᓕᕐᓗᓂ ᐃᓄᐃᑦ ᐊᖑᓇᓱᕐᓂᕐᒧᑦ 
ᐱᔪᓐᓇᐅᑎᖏᓐᓂᒃ, ᓱᕋᐃᕙᓪᓕᐊᑐᐃᓐᓇᓕᕐᓗᓂ ᐊᓯᖅᑯᕝᕕᒃᓴᖃᕈᓐᓃᖅᑎᑕᐅᓗᓂ ᓇᔪᒐᕆᔭᐅᓪᓗᐊᑕᖃᑦᑕᖅᑐᓂᒃ 
ᐊᒻᒪᓗ ᐱᓗᐊᖅᑐᒥ ᐅᓗᕆᐊᓇᕈᑕᐅᓕᕐᓗᓂ ᐊᑯᓂᐅᔪᒧᑦ-ᐃᓕᖓᔪᒥᒃ ᓱᖏᖅᓲᑎᒃᓴᖃᕈᓐᓃᕐᓂᖅ ᑲᑎᕆᓂᕐᓂᒃ. 
ᐊᖏᓂᖅᐸᐅᔪᖅ ᐊᑦᓱᕈᓐᓇᖅᑐᓂᒃ ᓵᓐᖓᔭᐅᔭᕆᐊᓕᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑲᑐᔾᔨᖃᑎᒋᔭᖏᓐᓄᑦ 
ᑐᑦᑐᓂᒃ ᐊᐅᓚᑦᓯᔾᔪᑎᒃᓴᓕᐅᕋᓱᐊᕐᓂᕐᒧᑦ ᐋᖅᑭᒋᐊᕈᑎᒃᓴᓂᒃ ᓴᖅᑭᑎᑦᓯᓇᓱᐊᕐᓂᖅ ᓇᓗᓇᖅᑐᒦᒍᑕᐅᓂᖏᓐᓂᒃ 
ᐊᒻᒪᓗ ᐊᐅᓚᑦᓯᓂᖅ ᐅᓗᕆᐊᓇᕈᓐᓇᕐᓂᐅᔪᓂᒃ ᐊᖏᕈᑕᐅᓯᒪᔪᑎᒍᑦ ᑭᒡᓕᓕᐊᖑᓯᒪᔪᓂᒃ. 

 
ᐋᖅᑭᓱᖅᑕᐅᓇᓱᐊᖃᑦᑕᕆᐊᖃᕐᓂᖏᑦ ᐃᓱᒫᓘᑕᐅᔪᑦ ᓇᓗᓇᖅᑐᓪᓗ 

ᑖᒃᑯᐊ ᐊᑦᓱᕈᕐᓇᖅᑐᑦ ᐊᒻᒪᓗ ᓇᓗᓇᖅᑐᑦ ᑐᑦᑐᓂᒃ ᐊᐅᓚᑦᓯᔾᔪᑎᒃᓴᓕᐅᕐᓂᕐᒧᑦ ᓄᓇᕗᒻᒥ ᐅᖃᐅᓯᕆᔭᐅᔪᓐᓇᖅᑐᑦ 
ᐅᑯᑎᒎᓇ: 

 ᑲᑎᖅᓱᐃᓂᖅ ᑐᓴᕈᑎᓂᒃ ᑐᓴᐅᒪᔭᕆᐊᓕᑦᑎᓐᓂᒃ ᖁᓚᕐᓇᖏᑦᑐᒥᒃ ᐅᓗᕆᐊᓇᓐᖏᑦᑐᒥᒃ 
ᐋᖅᑮᖃᑦᑕᕈᑎᒃᓴᑎᓐᓂᒃ ᐃᓱᒪᓕᐅᕈᑎᖃᕆᐊᖃᖅᑎᓪᓗᑕ; ᑐᓴᕈᑏᑦ ᖃᐅᔨᒪᔾᔪᑎᒋᔪᓐᓇᕋᑦᑎᒍ ᑲᑎᕆᓂᕐᓂᒃ 
ᐊᓯᔾᔨᖅᑐᒻᒪᕆᐅᓂᒃᑰᓕᕋᐃᑉᐸᑕ, ᑐᑭᓯᓯᒪᓂᑦᑎᓐᓄᑦ ᐃᑎᓂᖅᓴᒥᒃ ᑐᑭᓯᒃᑲᓐᓂᕈᑎᒋᓗᒋᑦ ᑕᒪᒃᑯᓂᖓ 
ᐊᓯᔾᔨᕈᑕᐅᔪᓂᒃ ᐊᒻᒪᓗ ᖃᐅᔨᔾᔪᑎᒋᓗᒋᑦ ᖃᓄᐃᓕᐅᕈᓐᓇᕐᒪᖔᑦᑕ ᖃᓄᐃᓕᐅᕆᐊᖃᕐᒪᖔᑦᑕᓗ 
ᑲᑦᓱᕐᔫᒍᑎᒃᓴᐅᔪᓐᓇᖅᑐᓂᒃ ᐊᓯᔾᔨᕐᓂᐅᔪᓂᒃ. 
 

 ᐃᖅᑲᓇᐃᔭᖃᑎᒌᓐᓂᖅ ᐃᑲᔫᑕᐅᓗᓂ ᐊᑐᖅᐸᑦᑐᓄᑦ ᐊᒻᒪᓗ ᐊᐅᓚᑦᓯᔨᓄᑦ ᐋᖅᑭᑦᓱᐃᔾᔪᑕᐅᓗᑎᒃ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ, ᐸᕐᓇᐅᑎᓕᐅᕈᑕᐅᓗᑎᒃ ᐊᒻᒪᓗ ᐊᐅᓚᔾᔭᒋᐊᕈᑎᓕᐅᕈᑕᐅᓗᑎᒃ. 
 

 ᐋᖅᑭᒋᐊᕈᑎᑦ ᐃᓱᒪᓕᐅᕈᑕᐅᕙᑦᑐᑦ ᐊᐅᓚᑕᐅᓂᕆᕙᑦᑕᖏᓐᓂᒃ ᐊᒻᒪᓗ ᐊᑐᓕᖅᑎᑕᐅᕙᓐᓂᖏᓐᓂᒃ. 

ᐊᔾᔨᐅᑎᓪᓗᒍ: 
 
ᖃᓄᖅ ᐊᖏᓂᖏᑦ ᐊᒻᒪᓗ ᓄᕐᕆᐅᖃᑦᑕᕐᓂᖏᑦ ᑲᑎᕆᓃᑦ ᐊᓯᔾᔨᓂᐊᖅᑲᑦ ᓯᕗᓂᑦᑎᓐᓂ? 
 
ᖃᓄᑎᒋ ᐃᓄᖕᓂᒃ ᐊᐅᓚᑕᐅᔪᑦ ᐊᒃᑐᐃᓂᖃᖅᑎᒋᖃᑦᑕᖅᐸᑦ ᑐᑦᑐᓂᒃ? ᖃᓄᑎᒋᐅᒻᒪᑦ ᐊᖏᓗᐊᖅᑐᖅ? 
 
ᑭᓱᑦ ᐱᖕᒪᕆᐅᓂᖅᐸᐅᕙᑦ ᓇᔪᒐᕆᔭᐅᓲᑦ ᐱᑕᖃᕆᐊᓖᑦ ᐃᑲᔪᖅᓯᒪᓗᑎᒃ ᓈᖕᒪᖁᓪᓗᒋᑦ ᑲᑎᕆᓃᑦ? 
 
ᑭᓱᒥᒃ ᐊᐅᓚᑦᓯᒍᑎᓕᐅᕈᓐᓇᖅᑭᑕ ᐃᓄᖕᓂᒃ ᐊᐅᓚᑕᐅᔪᓂᒃ ᑐᑦᑐᑕᖃᑦᓯᐊᖏᓐᓇᖁᓪᓗᒍ? 
 
ᖃᓄᖅ ᐱᕚᓪᓕᑎᑦᓯᒍᓐᓇᖅᑭᑕ ᐱᕙᓪᓕᐊᑎᑕᐅᖏᓐᓇᕐᓂᖏᓐᓂᒃ ᓄᓇᕗᑦ ᐃᓄᖏᓐᓄᑦ ᐊᒻᒪᓗ 
ᒪᑭᒪᔾᔪᑎᖏᓐᓄᑦ ᓈᖕᒪᒍᓐᓃᖏᓪᓗᓂ ᑐᑦᑐᓄᑦ? 

 ᐊᑐᓕᖅᑎᑕᐅᕙᓪᓕᐊᔪᑦ ᑲᔪᓯᕙᓪᓕᐊᓂᖏᓐᓂᒃ ᖃᐅᔨᓴᕈᑏᑦ ᐊᐅᓚᑦᓯᔾᔪᑎᒃᓴᓄᑦ ᐱᕙᓪᓕᐊᓂᕆᔭᓂᒃ ᑐᑦᑐᑦ 

ᓇᔪᒐᕆᓲᖏᓐᓂᒃ, ᐱᓗᐊᖅᑐᒥᒃ ᓱᕐᕋᑦᑕᐅᓴᕋᐃᑦᑐᓂ ᐊᒃᑐᖅᑕᐅᓴᕋᐃᓐᓂᖃᖃᑦᑕᓲᓄᑦ. 
 ᐃᑲᔪᖅᓯᓯᒪᓂᖅ ᐊᑐᖅᑕᐅᖏᓐᓇᕐᓂᖏᓐᓂᒃ ᑐᑦᑐᑦ ᓄᓇᒦᓐᖔᖅᑐᑦ ᐃᑲᔫᑎᒃᓴᑦ ᐊᒻᒪᓗ 

ᐃᖅᑲᓇᐃᔭᖃᑎᖃᕐᓂᖅ ᓄᓇᓕᖕᓂᒃ ᓱᖏᐅᑎᕙᓪᓕᐊᒍᑎᒃᓴᖏᓐᓄᑦ ᐊᑐᐃᓐᓇᐅᓗᐊᖅᑎᓐᓇᒋᑦ ᑐᑦᑐᑦ. 
 
ᑖᒃᑯᐊ ᐱᔭᕆᐊᓖᑦ ᑕᓪᓕᒪᑦ ᑖᒃᑯᓄᓐᖓᖓᓪᓗᐊᑕᖅᑐᑦ ᓄᓇᕗᒻᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᒃᓴᓂᒃ. 
 

ᑐᑭᒧᐊᒍᑎᒃᓴᓕᐊᖑᓯᒪᔾᔪᑕᐅᔪᖅ 
 
ᓄᓇᕗᒻᒥ ᑐᑦᑐᓕᕆᓂᕐᒧᑦ ᑐᑭᒧᒍᑎᒃᓴᖅ ᓴᖅᑭᖅᑕᐅᓯᒪᔪᖅ ᐋᖅᑭᒍᑎᒃᓴᐅᔪᓐᓇᖅᑐᓂᒃ ᐱᑕᖃᕆᐊᓕᓐᓂᒃ ᑐᑦᑐᓄᑦ 
ᐊᒻᒪᓗ ᐃᓄᖕᓄᑦ ᐃᓅᓯᖏᑦ ᐊᒃᑐᖅᑕᐅᓯᒪᓂᖃᖅᑐᓄᑦ ᑐᑦᑐᓄᑦ. ᑐᑭᒧᐊᒍᑎᒃᓴᖅ ᐊᒃᑐᐃᓯᒪᔪᖅ ᐅᓄᖅᑐᓂᒃ ᓄᓇᕗᑦ 
ᒐᕙᒪᒃᑯᖏᑕ ᐱᓂᐊᕐᓂᕋᐅᑎᖏᓐᓂᒃ ᐃᓚᒋᔭᐅᓪᓗᑎᒃ, ᓂᕐᔪᑎᓕᕆᓂᖅ, ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐅᑎᑦ, ᐊᕙᑎᐅᑉ 
ᓴᐳᔾᔭᐅᓯᒪᔾᔪᑎᒃᓴᖓ, ᒪᑭᒪᔾᔪᑎᓄᑦ ᐊᒻᒪᓗ ᐃᓅᓯᕐᒧᑦ ᐱᕙᓪᓕᐊᔾᔪᑎᒃᓴᑦ, ᐊᒻᒪᓗ ᐃᓄᐃᑦ 
ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ ᑎᒥᒃᑯᑦ ᐊᒻᒪᓗ ᐃᓱᒪᒃᑯᑦ. 
 
ᑐᑭᒧᐊᒍᑎᒃᓴᖅ ᑐᕌᖓᑎᑕᐅᔪᖅ ᐊᕙᖕᒧᓕᖓᑦᓯᐊᖅᑐᓂᒃ ᐋᖅᑭᐅᒪᔾᔪᑎᑕᖃᖁᓪᓗᒍ ᑐᑭᒧᐊᒍᑎᒃᓴᓂᒃ ᑐᑦᑐᓕᕆᓂᕐᒧᑦ 
ᐊᐅᓚᑦᓯᔾᔪᑎᓂᒃ. ᐃᓕᖓᓂᖓ ᐊᑕᖐᔪᖅ 23-ᓂᒃ ᖃᐅᔨᒪᔭᐅᔪᓄᑦ ᑐᑦᑐᓄᑦ ᑲᑎᕆᓂᕐᓄᑦ ᓄᓇᕗᒻᒥ, 
ᐃᓚᖏᔭᐅᓗᑎᒃ ᑐᑦᑐᕋᓛᑦ ᑐᑦᑐᕋᓛᖁᑎᒋᔭᐅᓯᒪᓐᖏᑦᑐᑦ ᓄᓇᒥᐅᑕᑦ. ᐊᑕᖏᕐᓗᒍ ᑐᑭᒧᐊᒍᑎᒃᓴᖅ 
ᐊᑐᓕᖅᑎᑕᐅᒋᐊᑐᔾᔮᖏᑦᑐᖅ ᓄᓇᕗᑦ ᐃᓘᓐᓈᓄᑦ. ᐃᓚᖏᓐᓂ ᐊᕕᑦᑐᖅᓯᒪᓂᐅᔪᓂ ᐃᓕᖓᓂᐊᖅᑐᑦ ᐃᓚᖏᓐᓄᑦ 
ᑲᑎᕆᓂᕐᓄᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᓂᐅᔪᓄᑦ ᑭᓯᐊᓂ ᐊᓯᖏᓐᓄᑦ ᐊᑐᖅᑕᐅᖏᓪᓗᓂ. ᐃᑲᔫᑎᐅᑎᑕᐅᓇᓱᐊᖅᑐᖅ, 
ᐃᓇᖏᐅᑕᐅᓇᓱᐊᓐᖏᑦᑐᖅ, ᑲᑎᕆᓂᕐᓄᑦ-ᓇᓗᓇᐃᖅᑕᐅᓯᒪᔪᓄᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓄᑦ, 
ᐅᑎᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑏᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓄᑦ 
ᐃᓗᓕᖃᑐᐃᓐᓇᕆᐊᓕᓐᓄᑦ ᐱᖕᒪᕆᐅᔪᓂᒃ ᖃᐅᔨᓴᕈᑎᓂᒃ ᐊᒃᑐᐃᓂᖃᖅᓯᒪᔪᓂᒃ ᑐᑦᑐᓂᒃ. 

ᑐᑭᒧᐊᒍᑎᒃᓴᖅ ᐃᑲᔪᖅᓯᓯᒪᔪᖅ ᑐᓐᖓᕕᒋᔭᐅᔪᓂᒃ ᑲᒪᒋᔭᒃᓴᖏᓐᓄᑦ ᐊᒻᒪᓗ ᐱᔪᓐᓇᐅᑎᖏᓐᓄᑦ ᐃᓄᐃᑦ ᑐᑦᑐᓂᒃ 
ᓂᕿᑦᓴᖅᓯᐅᖃᑦᑕᓂᕐᒥᒃ ᐊᒻᒪᓗ ᐊᐅᓚᑦᓯᒍᑎᓂᒃ ᐊᖏᕈᑕᐅᓯᒪᔪᓃᑦᑐᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ. 
ᑖᒃᑯᓇᓐᖔᖅᓯᒪᔪᖅ ᐊᒻᒪᓗ ᐃᖅᑲᓇᐃᔭᐅᑎᒃᓴᐅᓪᓗᓂ ᐊᐅᓚᑦᓯᔨᐅᖃᑎᒌᑦᑐᑦ ᐊᐅᓚᓂᖓᓂᒃ ᓴᖅᑭᖅᑕᐅᓯᒪᔪᓂᒃ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ. ᓴᖅᑭᕈᑕᐅᓯᒪᔪᖅ, ᑲᔪᓯᒍᓐᓇᖁᓪᓗᒍ ᑐᑭᒧᐊᒍᑎᒃᓴᖅ ᐃᓚᐅᔭᕆᐊᖃᕐᓂᐊᖅᐳᑦ 
ᐅᓄᖅᑐᑦ ᑲᑐᔾᔨᖃᑎᒌᑦ ᐊᒻᒪᓗ ᑭᒃᑯᑐᐃᓐᓇᐃᑦ ᓄᓇᕗᒻᒥ ᓯᓚᑖᓂᓗ ᑲᒪᖃᑎᒌᑉᐸᑦᑐᑦ ᑲᒪᒋᔭᒃᓴᐅᔪᓂᒃ ᐊᑐᕐᓂᕐᒧᑦ 
ᐊᒻᒪᓗ ᐊᐅᓚᑦᓯᔾᔪᑎᓄᑦ ᑐᑦᑐᓕᕆᓂᕐᒥᒃ. 

ᑐᓐᖓᕕᒋᔭᐅᔪᑦ ᐊᐅᓚᑕᐅᔾᔪᑎᒃᓴᖏᑦ 
 
ᑐᑭᒧᐊᒍᑎᒃᓴᖅ ᑕᕝᕙᓐᖔᖅᓯᒪᔪᖅ ᐋᖅᑭᑦᑕᐅᓯᒪᔪᓂᒃ ᑐᓐᖓᕕᓕᐊᖑᓯᒪᓪᓗᑎᒃ ᑐᑭᒧᐊᒍᑎᒃᓴᑦ ᐊᑐᖅᑕᐅᓚᐅᖅᑐᑦ 
ᐱᕙᓪᓕᐊᑎᑕᐅᓂᖓᓂᒃ ᐊᒻᒪᓗ ᒪᓕᒃᑕᐅᓂᐊᖅᑐᑦ ᐊᑐᓕᖅᑎᑕᐅᕙᓪᓕᐊᓂᖏᑎᒍᑦ ᓯᕗᓂᕐᒥ. 

ᐊᐅᓚᔾᔪᓯᓪᓗᐊᑕᐅᔪᑦ 
 
ᑐᑭᒧᐊᒍᑎᒃᓴᑦ ᑕᓪᓕᒪᐅᓕᖅᑲᖓᔪᓂᒃ ᐊᐅᓚᔾᔪᓯᓪᓗᐊᑕᖃᕐᒪᑕ ᐊᑐᓂᑦ ᐱᔾᔪᑎᓕᓐᓂᒃ ᐋᖅᑭᒍᑎᒃᓴᓂᒃ ᐱᔭᕆᐊᓕᓐᓂᒃ 
ᓇᓗᓇᐃᖅᑕᐅᓯᒪᔪᓂ ᖁᓛᓃᑦᑐᓂ ᑎᑎᕋᖅᓯᒪᔪᓂ. ᐊᑐᓂᑦ ᐊᐅᓚᔾᔪᓯᓪᓗᐊᑕᐅᔪᑦ, ᐱᓇᓱᐊᒐᑦᓴᓕᐊᖑᓯᒪᔪᑎᒍᑦ 
ᐱᕙᓪᓕᐊᓂᖃᕈᒫᕐᓂᐊᖅᑐᑎᒃ ᓴᖅᑭᖅᓯᒪᔪᑦ; ᓄᓇᕗᑦ ᒐᕙᒪᒃᑯᖏᑕ ᑲᔪᓯᑎᒍᒪᔭᖏᑦ ᐆᒪᑎᑕᐅᓂᖓᓂ 
ᑐᑭᒧᐊᒍᑎᒃᓴᖅ. ᐊᑐᓂᑦ ᐱᓇᓱᐊᒐᑦᓴᓂ ᐊᑐᐊᒐᓕᐅᖅᑕᐅᓯᒪᓪᓗᑎᒃ ᐊᒻᒪᓗ ᐊᐅᓚᔾᔪᑎᒃᓴᖏᓐᓂᒃ ᓄᓇᕗᑦ 
ᒐᕙᒪᒃᑯᖏᑕ ᑲᒪᒋᓛᕐᓂᐊᕈᒪᔭᖏᓐᓂᒃ ᑎᑭᐅᑎᒍᓐᓇᖁᓪᓗᑎᒃ ᐱᓇᓱᐊᒐᑦᓴᓕᐊᖑᓯᒪᔪᓄᑦ. 
 
ᑖᒃᑯᐊ ᑕᑯᓂᐊᖅᑕᑎᑦ ᓇᐃᓈᖅᓯᒪᒧᑦ ᑐᑭᓯᑎᑦᓯᒋᐊᕈᑏᑦ ᑕᓪᓕᒪᐅᓕᖅᑲᖓᔪᑦ ᐊᐅᓚᔾᔪᓯᓪᓗᐊᑕᐅᔪᑦ ᐃᓚᒋᔭᐅᓪᓗᑎᒃ 
ᐊᔾᔨᐅᔪᖁᑏᑦ ᖃᓄᐃᑦᑑᓂᖏᓐᓂᒃ ᐊᐅᓚᔾᔪᑕᐅᔪᒪᔪᑦ. ᓇᓗᓇᐃᖅᓯᒪᔪᖃᒃᑲᓂᕐᒥᔪᖅ, ᑕᑯᒋᐊᕈᕕᒋᑦ ᑐᑭᒧᐊᒍᑎᒃᓴᑦ 
ᑖᒃᑯᒻᒪᕇᑦ. 
 

 

 

 

ᑐᓐᖓᕕᒋᔭᐅᔪᑦ ᐊᐅᓚᑕᐅᔾᔪᑎᒃᓴᖏᓐᓄᑦ ᐸᕐᓇᑕᐅᓯᒪᔪᓄᑦ: 
 
 ᐃᓄᐃᑦ ᐃᓅᓯᖏᓐᓂ ᐱᖕᒪᕆᐅᔪᖁᑎᒋᔭᖏᑦ ᖃᐅᔨᒪᓂᖏᓪᓗ ᐱᖕᒪᕆᐅᔪᑦ ᐆᒪᔪᓕᕆᓂᕐᒧᑦ 

ᐊᒻᒪᓗ ᓇᔪᒐᕆᓲᖏᓐᓄᑦ ᐊᐅᓚᑕᐅᔪᓄᑦ ᓄᓇᕗᒻᒥ 
 

 ᐅᔾᔨᓱᑦᓯᐊᕐᓗᓂ ᑲᒪᒋᒋᐊᖃᕐᓂᖓ : ᖁᓚᕐᓇᑎᓪᓗᒍ ᑕᒻᒪᑲᐃᓐᓇᕆᐊᖑᓲᖑᒻᒪᑦ 
ᐅᔾᔨᓱᖅᑕᐅᖅᓯᐊᕋᓗᐊᕐᓗᓂ ᐃᓱᒪᒋᔭᐅᑎᓪᓗᒋᑦ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓄᑦ ᖃᐅᔨᓴᕈᑏᑦ 
ᐊᒻᒪᓗ ᐅᓗᕆᐊᓇᕈᓐᓇᕐᓂᖏᑦ ᐱᖕᒪᕆᐅᔪᑦ ᐊᒻᒪᓗ ᐅᑎᖅᑎᑕᐅᒍᓐᓇᖏᑦᑐᑦ ᓱᕋᑦᑕᐅᓂᖏᑦ. 

 
 ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᐃᒪᐃᒋᐊᓖᑦ ᓯᕗᓪᐸᐅᔾᔭᐅᓗᑎᒃ ᐱᔨᑦᓯᕈᑕᐅᓂᖏᑦ ᐊᒻᒪᓗ 

ᐱᕚᓪᓕᕈᑎᒃᓴᐅᓗᑎᒃ ᐊᑯᓂᐅᔪᒧᑦ-ᐃᓕᖓᔪᓂᒃ ᐃᓅᓯᕐᒧᑦ, ᒪᑭᒪᔾᔪᑎᓄᑦ ᐊᒻᒪᓗ ᐃᓕᖅᑯᓯᕐᒧᑦ 
ᐱᔪᒪᔭᖏᑎᒍᑦ ᐃᓄᐃᑦ . 

 
 ᐃᓱᒪᓕᐅᕈᑕᐅᔪᑦ ᑖᒃᑯᓇᓐᖔᕐᓂᐊᖅᑐᑦ ᐱᐅᓂᖅᐹᓂᒃ ᐊᑐᐃᓐᓇᐅᔪᓂᒃ ᑐᓴᕈᑎᓂᒃ ᐱᔭᐅᓗᑎᒃ 

ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ . 
 

 ᑲᑎᓯᒪᔪᑦ (ᑲᑎᑕᐅᓯᒪᒧᓂᒃ) ᐊᒃᑐᐃᓂᖃᖅᑐᑦ ᐃᓄᖕᓂᒃ ᐊᐅᓚᑕᐅᔪᓂᒃ ᐊᒃᑐᐃᓂᖃᖅᑐᑦ 
ᑐᑦᑐᓂᒃ ᑎᒍᓯᕕᐅᖃᑦᑕᕆᐊᓖᑦ ᐃᓱᒪᓕᐅᕈᑕᐅᓇᓱᐊᖅᑐᒧᑦ. 

 
 ᑐᓴᐅᒪᖃᑦᑕᐅᑎᓕᕆᓂᖅ ᐊᒻᒪᓗ ᐃᓕᓐᓂᐊᕐᓂᖅ ᐱᕚᓪᓕᕈᑎᒃᓴᐅᔪᓐᓇᖅᑑᒃ ᐊᐅᓚᑦᓯᔾᔪᑎᓄᑦ 

ᑐᑦᑐᓂᒃ ᐊᒻᒪᓗ ᐃᓅᖃᑎᒌᑦᓯᐊᕆᐊᖃᕐᓂᑎᓐᓄᑦ. 

(1)  ᖃᓄᖅᑑᕐᓂᖅ (ᑐᓴᐅᒪᔾᔪᑎᓂᒃ ᐊᒻᒪᓗ ᖃᐅᔨᒪᓂᐅᔪᓂᒃ ᑎᒍᓯᖃᑦᑕᕐᓂᖅ) 
 
ᑕᕝᕙᓂ ᑐᑭᒧᐊᒍᑎᒃᓴᖅ ᓵᓐᖓᔪᖅ ᓄᑖᓐᖑᕆᐊᖅᓯᒪᓂᕐᒥᒃ ᑮᓇᐅᔭᓕᐅᒃᑲᓐᓂᕈᑎᒃᓴᓂᒃ ᖃᐅᔨᓴᕐᓂᒃᑯᑦ 
ᑕᒪᒃᑯᐊ ᓯᕗᓂᒃᓴᒥ ᐃᓱᒪᓕᐅᕈᑕᐅᔪᑦ ᑖᒃᑯᓇᓐᖔᖅᓯᒪᔪᓐᓇᓛᖁᓪᓗᒋᑦ ᐱᐅᓂᖅᐹᓂᒃ ᑐᓴᕈᑎᓂᒃ. ᑖᓐᓇ 
ᑐᓴᕈᑎ ᖃᐅᔨᒪᔾᔪᑎᒋᖃᑦᑕᓂᐊᖅᑕᕗᑦ ᐊᓯᔾᔨᖅᑕᕐᓂᐅᔪᓂᒃ ᐅᓄᕐᓂᖏᓐᓂᒃ ᐊᒻᒪᓗ ᖃᓄᐃᓐᓂᖏᓐᓂᒃ 
ᑲᑎᕆᓃᑦ, ᑐᑭᓯᐅᒪᓗᒍ ᐊᓯᔾᔨᕈᑕᐅᔪᖅ, ᖃᐅᔨᓇᓱᐊᕐᓂᖅ ᐊᒃᑐᐃᖅᓯᒪᓂᕆᔭᐅᔪᓂᒃ ᐃᓄᖕᓄᑦ 
ᐊᐅᓚᑕᐅᔪᓂᒃ ᐊᒻᒪᓗ, ᐱᔭᕆᐊᖃᕌᖓᑦ, ᓇᓗᓇᐃᖅᑐᐃᓂᖅ ᐱᕝᕕᒃᓴᐅᓇᔭᖅᑐᓂᒃ ᐅᖑᒪᑦᓯᔾᔪᑎᒃᓴᓂᒃ 
ᐃᑲᔫᑎᓇᔭᖅᑐᓂᒃ ᑐᑦᑐᓂᒃ ᐊᒻᒪᓗ ᐃᓄᖕᓂᒃ. 
 
 
 
 
 
 
 
 
 
 
 
 
 
 

 
 
 
 
 

(2) ᐱᓕᕆᖃᑎᒋᓐᓂᖅ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᖐᓐᓂᖅ (ᑲᒪᖃᑎᒌᓐᓂᖅ)  
 
ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᓄᓇᕗᒻᒥ ᐱᔭᕆᐊᑭᑦᑐᑯᓘᓐᖏᑦᑐᑦ ᐊᐅᓚᓂᖓ ᐅᓄᖅᑐᓂᒃ ᑲᒪᒋᔭᐅᔭᕆᐊᖃᕐᒪᑦ 
ᑎᒍᒥᐊᖅᑎᐅᔪᓂᒃ. ᐱᔭᕆᐊᑐᓂᖓ ᐊᐅᓚᑕᐅᓂᐅᔪᐃᓐᓇᕐᒧᑦ ᐊᐳᖅᑕᕈᑕᐅᓂᐊᖅᑐᖅ ᑲᔪᓯᓇᔭᕐᓂᖓᓄᑦ ᑭᓯᐊᓂ 
ᑎᒍᒥᐊᖅᑏᑦ ᐃᖅᑲᓇᐃᔭᖃᑎᒌᑉᐸᑕ. ᑖᒃᑯᓇᓂ ᑐᑭᒧᐊᒍᑎᒃᓴᓃᑦᑐᑦ ᑐᕌᖓᔪᑦ ᓄᑭᑦᑖᐸᓪᓕᐊᔭᕆᐊᖃᕐᓂᖓ 
ᑲᑐᔾᔨᖃᑎᖐᒋᐊᖃᕐᓂᐅᑉ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐅᓄᖅᑐᓄᑦ ᑲᑐᔾᔨᖃᑎᒋᕙᑦᑕᖏᓐᓄᑦ2. ᑖᑦᓱᒪ 

                                                             
2 ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᒋᐊᓖᑦ ᐃᓚᒋᔭᐅᓪᓗᑎᒃ ᓄᓇᓕᖕᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ (HTO), ᐊᕕᑦᑐᖅᓯᒪᓂᐅᔪᓂ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (RWO), ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB), ᓄᓇᕗᒻᒥ ᐸᕐᓇᐃᔩᑦ (NPC), ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ (NIRB), ᐊᕕᑦᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᑦ (RIA), ᓄᓇᕗᑦ ᑐᓐᖓᕕᒃ ᑎᒥᖓ (HTO), ᑎᔾᔭᓕᒃ/ᖃᒪᓂᕐᔪᐊᖅ ᑐᑦᑐᓕᕆᔨᖏᑦ 
(BQCMB), ᓴᓂᓪᓕᖏᑦ ᑲᓇᑕᒥ ᐊᕕᑦᑐᖅᓯᒪᓂᖏᓐᓂ, ᒐᕙᒪᑐᖃᒃᑯᑦ, ᒐᕙᒪᒃᑯᓐᓅᖓᓐᖏᑦᑐᑦ ᐊᕙᑎᓕᕆᓂᕐᒧᑦ ᑲᑐᔾᔨᖃᑎᒌᑦ, ᐅᔭᕋᓐᓂᐊᖅᑏᑦ 
ᐊᒻᒪᓗ ᐊᓯᖏᑦ ᓇᖕᒥᓂᖃᖅᑐᑦ ᐃᓚᒋᔭᐅᔪᒪᓂᖏᑦ. 

ᑎᑭᐅᑎᒍᑕᐅᓗᓂ ᐱᓇᓱᐊᕈᑎᒃᓴᓕᐊᖑᓯᒪᔪᒧᑦ ᑲᑎᖅᓱᐃᓂᕐᒥᒃ ᑖᒃᑯᓄᓐᖓᖓᔪᓂᒃ, 
ᑕᑎᒋᔭᐅᔪᓐᓇᖅᑐᓂᒃ ᐊᒻᒪᓗ ᐅᓪᓗᒥᒨᖓᑦᓯᐊᖅᑐᓂᒃ ᑐᓴᕈᑎᓂᒃ, ᐊᐅᓚᓂᖃᕆᐊᖃᕈᑕᐅᔪᖅ ᓲᕐᓗ 
ᐅᑯᓄᖓ: 

 
 ᐋᖅᑭᑦᓱᐃᓂᖅ ᒫᓐᓇᐃᓇᕐᒧᑦ ᐊᒻᒪᓗ ᐊᑯᓂᐅᔪᒧᑦ-ᐃᓕᖓᔪᓂᒃ ᓯᕗᓪᓕᐸᐅᔾᔭᐅᔭᕆᐊᓕᓐᓂᒃ 

ᖃᐅᔨᓴᕐᓂᕐᒧᑦ ᐃᑳᕈᓯᐅᖅᑕᐅᓗᑎᒃ ᐊᐳᖅᑕᕈᑕᐅᕙᑦᑐᑦ ᖃᐅᔨᒪᓂᐅᔪᓂᒃ ᐊᒻᒪᓗ 
ᖃᐅᔨᓴᖅᑕᐅᕙᓪᓕᐊᖏᓐᓇᕈᑎᒃᓴᒥᒃ; 
 

 ᐊᑐᖅᑕᐅᓗᑎᒃ ᑕᒪᒃᑮᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑎᕐᔪᐊᖏᑦ ᖃᓪᓗᓈᑦ ; 
 

 ᐊᐅᓚᑦᓯᔪᓐᓇᖅᓯᕙᓪᓕᐊᑎᓪᓗᒋᑦ ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᓖᑦ ᖃᐅᔨᓴᕈᓐᓇᕐᓗᑎᒃ 
ᐊᖑᒻᒪᑎᒍᑎᒃᓴᓂᒃ ᑐᓴᐅᒪᔪᒪᓕᖅᐸᓪᓕᐊᑐᐃᓐᓇᖅᑐᓄᑦ; 

 
 ᐃᓚᓕᐅᔾᔨᓯᒪᓂᖅ ᓄᓇᓕᓐᓂᒃ ᑲᑎᖅᓱᐃᓂᐅᔪᓂᒃ ᐊᒻᒪᓗ ᐊᑐᖅᑕᐅᓗᑎᒃ ᐆᒪᔪᖅᑕᐅᔪᓂᒃ 

ᖃᐅᔨᓴᕈᑕᐅᓯᒪᔪᑦ ᐊᒻᒪᓗ ᐊᖑᓇᓱᑦᑑᑦ ᖃᐅᔨᒪᓂᖏᑦ ᑕᑯᖃᑦᑕᓂᕐᒥᒍᑦ ᖃᐅᔨᒪᔾᔪᑎᒃᓴᑦ ᑐᑦᑐᑦ 
ᖃᓄᐃᓐᓂᖏᓐᓂᒃ ᐊᒻᒪᓗ ᐱᑕᖃᕐᓂᖏᓐᓂᒃ; 

 
 ᐋᖅᑭᑦᓱᐃᓂᖅ ᓄᑕᓂᒃ ᖃᐅᔨᓴᕈᓯᕐᓂᒃ ᓈᖕᒪᑦᑐᓂᒃ ᐃᓄᐃᑦ ᐱᖕᒪᕆᐅᔪᖁᑎᖏᓐᓄᑦ ᐊᒻᒪᓗ 

ᖃᐅᔨᓴᖅᑎᕐᔪᐊᑦ ᑐᓐᖓᕕᓕᐊᕆᓯᒪᔭᖏᓐᓂᒃ; 
 

 ᓴᖅᑮᕙᓪᓕᐊᓂᖅ ᑲᑐᔾᔨᖃᑎᒌᓂᒃ ᓄᓇᓕᖕᓂᒃ, ᒐᕙᒪᓂᒃ, ᐃᓕᓐᓂᐊᕐᕕᖕᓂᒃ, ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ, ᐱᓕᕆᕝᕕᔾᔪᐊᓂᒃ ᐊᒻᒪᓗ ᐊᓯᖏᓐᓂᒃ ᐊᑐᖅᑕᐅᔪᓐᓇᕐᕕᓕᒫᖏᑎᒍᑦ 
ᐊᑐᖅᑕᐅᑦᓯᐊᖁᓪᓗᒋᑦ ᐊᑐᐃᓐᓇᐅᔪᑦ ᖃᐅᔨᒪᔾᔪᑎᒃᓴᑦ ᖃᐅᔨᓴᕐᓂᕐᒧᑦ. 

ᐊᑐᖅᑕᐅᓇᔭᕐᓂᖓ ᑐᑭᓯᐅᒪᖃᑎᒌᓐᓂᖃᑦᓯᐊᓂᕐᒧᑦ ᑎᑭᐅᑎᓯᒪᔭᕆᐊᓖᑦ ᐊᔾᔨᒌᑦᑐᒥᒃ ᐃᓱᒫᓘᑕᐅᔪᓕᒫᓄᑦ 
ᑐᑦᑐᓅᖓᔪᓕᒫᓄᑦ ᐊᒻᒪᓗ ᐊᐅᓚᑕᐅᔾᔪᑎᒃᓴᖃᕆᐊᖃᕐᓂᐊᖅᑐᖅ ᐋᖅᑭᑦᑕᐅᓇᓱᐊᕈᑎᒃᓴᖏᓐᓂᒃ ᑕᒪᒃᑯᐊ. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
(3) ᐋᔩᖃᑎᒌᓐᓂᖅ (ᑲᑐᔾᔨᖃᑎᒌᓐᓂᒃᑯᑦ ᐃᓱᒪᓕᐅᕈᑎᖃᖃᑦᑕᕐᓂᖅ)   
 
ᑖᕝᕙ ᑐᑭᒧᐊᒍᑎᒃᓴᖅ ᑐᕌᖓᔪᖅ ᐱᕚᓪᓕᕈᑎᒃᓴᐅᔪᓂᒃ ᐃᓱᒪᓕᐅᕈᑕᐅᖃᑦᑕᖅᑐᓄᑦ ᐊᒃᑐᐃᓯᒪᓂᖃᖅᑐᓄᑦ ᑐᑦᑐᓂᒃ 
ᐋᖅᑭᑦᓱᐃᒍᑕᐅᔪᓄᑦ ᐊᒻᒪᓗ ᐊᑐᓕᖅᑎᑕᐅᒍᑕᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᑐᑭᓯᒃᑲᓐᓂᕈᑎᒃᓴᖅ ᐊᒻᒪᓗ ᐃᓄᖕᓂᒃ 
ᖁᓚᕐᓇᖏᑦᑐᒥᒃ ᓱᖏᖅᓲᑕᐅᔪᓐᓇᕐᓗᓂ, ᐃᓱᒪᓕᐅᕈᑏᑦ ᑐᓴᕈᑎᓂᒃ ᓈᖕᒪᑦᓯᐊᖅᑐᓂᒃ ᐱᓯᒪᓂᖏᓐᓂᒃ 
ᐊᑐᐃᓐᓇᐅᓯᐊᖅᑐᓂᒃ ᐃᓱᒪᖅᓲᑕᐅᓪᓗᑎᒃ ᑭᒃᑯᑐᐃᓐᓇᕐᓄᑦ ᕿᒥᕐᕈᓇᑦᑕᐅᔪᓐᓇᑦᓯᐊᖅᑐᑦ. ᐃᓱᒪᓕᐅᕈᑏᑦ 
ᐃᑉᐱᒍᓱᑦᓯᐊᖅᓯᒪᓂᖃᕆᐊᖃᖅᐳᑦ ᓴᐳᔾᔨᓯᒪᓂᕐᒧᑦ, ᐊᒻᒪᓗ ᐃᓱᒪᒋᔭᐅᒋᐊᖅᓯᒪᔪᓄᑦ ᐊᑯᓂᐅᔪᒧᑦ-ᐃᓕᖓᔪᓄᑦ 
ᒪᑭᒪᔾᔪᑎᒃᓴᓄᑦ, ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ ᐱᔪᒪᔭᖏᑎᒍᑦ ᐃᓄᐃᑦ. ᐃᓱᒪᓕᐅᕈᑏᑦ ᐊᑐᐊᖅᓯᔾᔪᑎᖃᕆᐊᖃᖅᐳᑦ 
ᓇᓗᓇᐃᖅᑐᑦᓯᒪᑦᓯᐊᖅᑐᓂᒃ ᐊᑐᐊᒐᕐᓂᒃ, ᐊᐅᓚᑦᓯᔾᔪᑎᓂᒃ ᐊᒻᒪᓗ ᐸᕐᓇᐅᑎᓂᒃ ᒪᓕᑦᓯᒪᑦᓯᐊᕋᓗᐊᕐᒪᖔᑕ 
ᑕᐃᒪᓐᖓᓕᒫᖅ ᑲᒪᒋᔭᐅᒋᐊᖃᕌᖓᑦ ᓇᖕᒥᓂᑐᐃᓐᓇᐅᖏᑦᑐᖅ ᐃᓱᒪᒋᔭᒥᒍᑦ ᐅᕝᕙᓘᓐᓃᑦ 
ᐱᔪᒪᔭᐃᓐᓇᖏᓐᓂᐅᖏᑦᑐᖅ ᑲᑐᔾᔨᖃᑎᒌᓂᒃ ᐱᓗᐊᖅᑕᖃᕐᓗᑎᒃ. ᐊᐅᓚᓂᐅᔪᖅ ᑐᑭᓕᐅᕋᓱᐊᕐᓂᕐᒧᑦ 
ᐊᑑᑎᖃᑦᓯᐊᖅᑐᒥᒃ ᑐᓴᕆᐊᕐᓂᖅᑕᖃᖃᑦᑕᕆᐊᖃᕐᒪᑦ ᐊᒻᒪᓗ ᒪᑐᐃᓐᖔᑦᓯᐊᖅᑐᒥᒃ ᐋᔩᕋᕈᑕᐅᓗᓂ. ᐊᓱᐃᓛᒃ, ᐅᓪᓗᒥ 

ᑎᑭᐅᑎᓯᒪᓂᖅ ᐱᓇᓱᐊᒐᑦᓴᐅᔪᓂᒃ ᐊᖏᓕᕙᓪᓕᐊᑎᑦᓯᓂᕐᒧᑦ ᑲᑐᔾᔨᖃᑎᒌᓐᓂᕐᒥᒃ ᐊᒻᒪᓗ 
ᐱᕙᓪᓕᐊᑎᑦᓯᓂᖅ ᑲᑐᔾᔨᖃᑎᒌᓐᓂᕐᒥᒃ ᑲᑐᔾᔨᔪᓄᑦ ᓄᓇᕗᒻᒥ ᓯᓚᑖᓂᓗ ᐊᐅᓚᔾᔭᐃᔾᔪᑎᖃᕆᐊᖃᖅᐳᑦ 
ᐅᑯᓂᖓ ᓲᕐᓗ: 
 
 ᓴᖅᑭᑎᑦᓯᓂᖅ ᐊᖏᖃᑎᒌᒍᑎᓂᒃ ᖃᓂᒋᔭᐅᔪᓂ ᑲᓇᑕᒥ ᐊᕕᑦᑐᖅᓯᒪᓂᐅᔪᓂ 

ᐊᐅᓚᑦᓯᔾᔪᑎᓂᒃ ᑲᑎᕆᓂᕐᓂᒃ ᐱᓇᓱᐊᖃᑎᒌᖃᑦᑕᖅᑐᓂᒃ ᑖᒃᑯᓂᖓᑦᓴᐃᓐᓇᖅ; 
 

 ᐃᑲᔪᖅᓯᓯᒪᓂᖅ ᐊᑐᖅᑕᐅᔪᓂᒃ ᒫᓐᓇ ᑐᖅᑐᓕᕆᓂᕐᒧᑦ ᑲᑎᒪᔨᓄᑦ ᐊᒻᒪᓗ (ᐱᔭᕆᐊᖃᖅᐸᑦ) 
ᓴᖅᑭᑎᑦᓯᓂᖅ ᓄᑖᓂᒃ ᑲᑎᒪᔨᖏᑦ ᐊᑐᖅᑕᐅᓇᔭᖅᑐᓂᒃ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 
ᑲᑐᔾᔨᖃᑎᒋᔭᐅᔪᑦ ᐅᖃᐅᔾᔨᒋᐊᖅᑎᓂᒃ ᐱᑕᖃᖁᓪᓗᒍ ᑲᑎᕆᓂᕐᒧᑦ ᑖᒃᑯᓂᖓᑦᓴᐃᓐᓇᖅ 
ᑐᑦᑐᓕᕆᖃᑦᑕᖅᑐᓄᑦ ᓄᓇᕗᒻᒥ ᐊᒻᒪᓗ ᖃᓂᒋᔭᖏᓐᓂ; 
 

 ᐋᖅᑭᑦᓱᐃᓂᖅ ᑲᑐᔾᔨᖃᑎᒌᓐᓂᒃᑯᑦ ᓯᕗᓪᓕᐅᔾᔭᐅᔭᕆᐊᓕᓐᓂᒃ , ᐸᕐᓇᐅᓯᐅᕐᓂᖅ ᐊᒻᒪᓗ 
ᓴᖅᑭᑎᑦᓯᓯᒪᓂᖅ ᑲᑐᔾᔨᖃᑎᒌᒍᑎᖃᕐᓂᕐᒥᒃ ᖃᐅᔨᓴᖅᑐᓕᕆᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ 
ᐊᐅᓚᑕᐅᔪᓄᑦ; 

 
 ᐃᓄᖕᓂᒃ ᐅᔾᔨᕈᓱᓕᖅᑎᑦᓯᕙᓪᓕᐊᓂᖅ ᐊᑲᐅᓐᖏᓪᓕᐅᕈᑕᐅᔪᓂᒃ ᐊᒃᑐᐃᓯᒪᓂᖃᖅᑐᓂᒃ 

ᑐᑦᑐᓂᒃ ᑐᓴᕆᐊᕐᔫᒥᖃᑦᑕᓂᒃᑯᑦ ᐊᒻᒪᓗ ᐃᓕᓐᓂᐊᕈᑎᒃᓴᓕᐅᖃᑦᑕᓂᒃᑯᑦ; 
 

 ᐱᕝᕕᒃᓴᓕᐅᕐᓂᖅ ᐊᒻᒪᓗ ᐊᐅᓚᑦᓯᔪᓐᓇᕐᕕᐅᔪᓂᒃ ᐱᕙᓪᓕᐊᑎᑦᓯᓂᖅ ᓄᓇᓕᓐᓂ ᖃᐅᔨᓴᕐᓂᕐᒧᑦ 
ᐊᒻᒪᓗ ᐊᐅᓚᑦᓯᓂᕐᒧᑦ ᑐᑦᑐᓂ; 

 
 ᐃᖅᑲᓇᐃᔭᖃᑎᖃᕐᓂᖅ ᐃᓐᓇᐃᑦ ᖃᐅᔨᒪᔨᑕᑦ ᑲᑎᒪᔨᕋᒫᖏᓐᓂᒃ 

ᐃᓱᒪᑦᓴᖅᓯᐅᕈᑎᖃᖅᑎᓪᓗᖏᑦ ᑐᑦᑐᓕᕆᓂᕐᒨᖓᔪᓂᒃ ᐊᐅᓚᔾᔭᐃᒋᐊᕈᑎᒃᓴᓂᒃ; 
 
 ᐱᕙᓪᓕᐊᑎᑦᓯᓂᖅ ᑐᓴᐅᒪᔾᔪᑏᑦ ᐃᖏᕐᕋᐃᓐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᓯᖏᓐᓂᒃ 

ᑲᑐᔾᔨᖃᑎᒋᔭᐅᔪᓂᒃ ᐅᖃᖃᑎᒌᔾᔫᒥᖃᑦᑕᓂᒃᑯᑦ ᐊᒻᒪᓗ ᐊᑐᐃᓐᓇᐅᓯᐊᕐᓗᑎᒃ ᒐᕙᒪᒃᑯᑦ 
ᑲᑎᖅᓱᖅᓯᒪᔭᖏᑦ ᑐᑦᑐᓕᕆᓂᕐᒧᑦ ᖃᐅᔨᒪᔾᔪᑎᒃᓴᑦ. 

ᐊᓯᔾᔨᐸᓪᓕᐊᔪᒻᒪᕆᐊᓘᑎᓪᓗᒍ ᓯᒪᕐᔪᐊᖅ, ᐃᓱᒪᓕᐅᕈᑕᐅᔭᕆᐊᖃᒻᒪᕆᓕᖅᐳᖅ ᕿᓚᒻᒥᐅᔪᒃᑯᑦ ᑭᐅᔾᔪᑎᑕᖃᖁᓪᓗᒍ 
ᐊᐅᓚᔾᔭᑦᑕᐅᔭᕆᐊᖃᖅᑐᖃᕌᖓᑦ. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
(4) ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ (ᐊᕙᑎᑦᑎᓐᓂᒃ ᐸᐸᑦᓯᔨᐅᓂᖅ ) 
 
ᑖᕝᕙ ᑐᑭᒧᐊᒍᑎᒃᓴᖅ ᑐᕌᖓᔪᖅ ᐊᐅᓚᑦᓯᕕᒋᔭᐅᕙᑦᑐᓄᑦ ᑐᑦᑐᓄᑦ ᓇᔪᒐᕆᔭᐅᓲᓄᑦ. ᐊᐅᓚᑦᓯᕕᒋᔭᐅᔪᑦ ᐊᒻᒪᓗ 
ᑐᑦᑐᑦ ᑕᕝᕙᓂᑦᓴᐃᓐᓇᓲᖑᒻᒪᑕ ᐊᒻᒪᓗ ᑕᒪᒃᑮᒃ ᐃᑲᔫᑎᖃᖅᑐᑎᒃ ᐊᑐᖅᑕᐅᖏᓐᓇᖅᑐᓂᒃ ᐃᓕᖅᑯᓯᕐᒧᑦ, ᐃᓅᓯᕐᒧᑦ 
ᐊᒻᒪᓗ ᒪᑭᒪᔾᔪᑎᒃᓴᓄᑦ ᖃᓄᐃᓐᖏᑦᓯᐊᑲᓐᓂᕈᑎᒃᓴᖏᓐᓄᑦ ᓄᓇᕗᒻᒥᐅᑦ. ᑭᓯᐊᓂᓕ, ᓄᓇ ᐊᖏᓗᐊᖅᑐᐊᓗᒃ 
ᐊᑐᖅᑕᐅᑉᐸᑦ ᐊᐅᓚᒃᑳᖅᑕᐅᓗᓂ ᐊᐅᓚᑕᐅᔪᓄᑦ ᓲᕐᓗ ᓴᓇᕕᐅᑉᐸᑦ ᐅᔭᕋᓐᓂᐊᕕᖕᒥᒃ, ᐊᖅᑯᑎᓂᒃ, ᐊᒻᒪᓗ 
ᐳᓚᕋᖅᑐᓕᕆᕕᖕᒥᒃ, ᐅᕝᕙᓘᓐᓃᑦ ᐊᐅᓚᑦᓯᕕᐅᑉᐸᑦ ᐱᖕᒪᕆᐅᓂᖅᐸᐅᔪᓄᑦ ᑐᑦᑐᓄᑦ, ᑐᑦᑐᖃᕐᕕᐅᔪᓐᓇᕐᓂᖓ ᓄᓇ 
ᑲᑎᕆᓂᕐᓄᑦ ᓇᔪᖅᑕᐅᕙᑦᑐᖅ ᐃᓕᖅᑮᓪᓕᕙᓪᓕᐊᓂᐊᖅᑐᖅ ᐱᑕᐃᕈᑎᕙᓪᓕᐊᓗᓂ, ᐊᓪᓛᖅᑲᐃ 
ᑕᐃᒪᐃᖏᓐᓇᕐᓂᐊᓕᕐᓗᓂ, ᐃᓄᖕᓂᒃ ᐊᐅᓚᑕᐅᔪᖅ ᓄᓇᒥ, ᑭᓱᑐᐃᓐᓇᕐᒨᒐᓗᐊᖅᐸᑦ, ᐊᒃᑐᐃᓂᖃᕈᓐᓇᕐᒥᔪᖅ 
ᐃᓕᖅᑯᓯᖓᓂᒃ ᑐᑦᑑᑉ ᐊᒻᒪᓗ ᐊᑐᖃᑦᑕᖅᑕᖏᓐᓂ ᓇᔪᒐᕆᖃᑦᑕᓲᖏᓐᓂᒃ ᐊᓱᐃᓛᒃ ᐊᒃᑐᐃᓂᖃᓕᕐᓗᓂ ᑲᑎᕆᓃᑦ 
ᖃᓄᐃᓐᓂᖏᓐᓂᒃ. ᑐᑦᑐᑦ ᓱᖏᐅᑎᔪᓐᓇᖅᑐᑦ ᐊᒻᒪᓗ ᐃᓄᖕᓃᖃᑦᑕᓕᕈᓐᓇᓲᖑᔪᑦ. ᑭᓯᐊᓂᓕ, ᑭᒡᓕᖃᕐᒥᒻᒪᑦ ᑕᒪᓐᓇ 
ᑲᑎᓐᖓᔭᐅᖏᓐᓇᓗᐊᓕᕐᓂᖓ ᐊᒻᒪᓗ ᓱᖏᐅᑎᔪᓐᓇᕐᓂᖓ. ᐸᕝᕕᓴᑦᑕᐅᑭᑕᓗᐊᕐᓂᖅ ᐊᑦᓱᕉᓐᓂᖓᒍᑕᐅᓕᕈᓐᓇᖅᑐᖅ 

ᑎᑭᐅᑎᓯᒪᓂᖅ ᐱᓇᓱᐊᕈᑎᒃᓴᑦ ᐱᕚᓪᓕᕈᑎᒃᓴᖏᓐᓄᑦ ᐃᓱᒪᓕᐅᕈᑕᐅᕙᑦᑐᑦ 
ᑐᑭᑖᖅᑎᑕᐅᓇᓱᐊᕐᓂᖏᓐᓂ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᐊᐅᓚᔾᔪᑎᑕᖃᕆᐊᓕᒃ ᓲᕐᓗ 
ᐅᑯᓄᖓ: 
 
 ᓴᖅᑭᑎᑦᓯᓂᖅ ᓄᑖᓂᒃ ᐊᑐᐊᒐᓂᕐ ᐊᐅᓚᑦᓯᔾᔪᑎᓂᓪᓗ ᐊᑐᖅᑕᐅᔭᕆᐊᓕᓐᓂᒃ 

ᐋᖅᑭᒍᑎᒃᓴᐅᔪᓂᒃ ᐱᔾᔪᑎᓪᓗᐊᑕᐅᔪᓂᒃ ᐊᒃᑐᐃᓂᖃᕐᓂᐊᖅᑐᓂᒃ ᑐᑦᑐᓂᒃ ᓲᕐᓗ ᐱᓕᕆᕝᕕᔾᔪᐊᑦ 
ᐱᕙᓪᓕᐊᑎᑦᓯᓂᖏᑦ ᑐᑦᑐᑦ ᓇᔪᒐᕆᓲᖏᓐᓂ; 
 

 ᐱᓕᕆᐊᒃᓴᑦ ᐊᒻᒪᓗ ᐃᑲᔫᑎᒃᓴᐅᔪᑦ ᐋᖅᑭᑦᓯᒪᑦᓯᐊᕋᓗᐊᕐᒪᖔᑕ ᐊᑐᓕᖅᑎᑕᐅᕙᓪᓕᐊᖁᓪᓗᒋᑦ 
ᑖᒃᑯᐊ ᐊᑐᐊᒐᑦ ᐊᒻᒪᓗ ᐊᐅᓚᑦᓯᔾᔪᑏᑦ; 
 

 ᐱᕙᓪᓕᐊᑎᑦᓯᓂᖅ ᐱᓕᕆᕝᕕᔾᔪᐊᑦ ᐊᒻᒪᓗ ᐃᓄᖕᓂᒃ ᐊᑐᖅᑕᐅᔭᕆᐊᓕᓐᓂᒃ ᒪᓕᒐᑦᓴᓂᒃ 
ᐋᖅᑭᑦᑕᐅᓯᒪᔪᓂᒃ ᓴᐳᔾᔭᐅᓯᒪᔾᔪᑎᒃᓴᖏᓐᓂᒃ ᑐᑦᑐᑦ ᐊᒻᒪᓗ ᓇᔪᒐᕆᓲᖏᑦ; 
 

 ᐃᑲᔪᖅᓱᐃᓂᖅ ᐱᕙᓪᓕᐊᑎᑕᐅᓂᖏᓐᓂᒃ ᑲᑎᕆᓃᑦ ᐊᐅᓚᑦᓯᔾᔪᑎᖏᓐᓄᑦ ᐸᕐᓇᐅᑎᓂᒃ 
ᐊᒻᒪᓗ ᒐᕙᒪᒃᑯᑎᒍᑦ ᐊᖏᖃᑎᒌᒍᑏᑦ ᐋᖅᑭᑦᑕᐅᔪᑦ ᑖᒃᑯᓇᓐᖔᖅᓯᒪᑦᓯᐊᖁᓪᓗᒋᑦ ‘ᐊᑕᖏᕐᓗᒍ 
ᑕᑯᓐᓇᖅᑕᐅᓂᖓᓂᒃ’ ᐃᖕᒥᒃᑰᖓᓐᖏᓪᓗᑎᒃ; 
 

 ᐊᑐᓂᖅ ᐱᐅᓂᖅᐹᓂᒃ ᑐᓴᕈᑎᓂᒃ ᐃᓱᒪᓕᐅᕈᑕᐅᔪᓄᑦ (ᐃᓄᐃᑦ ᖃᐅᔨᔭᑐᖃᖏᑦ ᐊᒻᒪᓗ 
ᖃᐅᔨᓴᖅᑎᕐᔪᐊᑦ);  
 

 ᒪᑐᐃᓐᖔᑦᓯᐊᕐᓗᑎᒃ ᐋᔩᕋᕈᑎᖃᖃᑦᑕᕈᓐᓇᖁᓪᓗᒋᑦ ᐃᓱᒪᓕᐅᕈᑕᐅᔪᑦ 
ᐋᖅᑭᑦᑕᐅᓚᐅᓐᖏᓐᓂᖏᓐᓂ ᑕᒪᒃᑯᐊ ᐊᑐᖅᑕᐅᑦᓯᐊᕐᓗᑎᒃ ᑐᓴᕆᐊᕐᕕᖃᖃᑦᑕᕆᐊᖃᕐᓃᑦ 
ᐊᒻᒪᓗ ᑐᓴᕈᑎᓂᒃ ᓯᐊᒻᒪᖅᑎᕆᑦᓯᐊᕐᓂᖅ; 
 

 ᖃᐅᔨᓴᕐᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ ᐊᑑᑎᖃᑦᓯᐊᕐᓂᖏᓐᓂᒃ ᓄᓇᕗᒃ ᒐᕙᒪᒃᑯᑦ 
ᐃᓱᒪᓕᐅᕈᑎᖏᓐᓂᒃ ᐊᒻᒪᓗ ᐊᐅᓚᑦᓯᔾᔪᑎᖏᓐᓂᒃ. 

ᐆᒪᔪᓄᑦ ᐊᑯᓂᐅᓗᐊᖅᑐᖅ ᐊᑐᖅᑕᐅᓲᔭᓕᖅᐸᑦ, ᒥᑭᓂᖅᓴᐅᓕᕐᓗᓂ ᑎᒥᖓᑕ ᖃᓄᐃᓐᓂᖓ, ᐊᒻᒪᓗ 
ᓄᕐᕆᐅᕈᓐᓇᐃᓪᓕᓂᖅᓴᐅᓗᑎᒃ. ᐊᓱᐃᓛᒃ, ᐊᑯᓂᐅᔪᒧᑦ-ᐃᓕᖓᔪᑦ ᐊᓯᔾᔨᕐᓂᐅᔪᑦ ᐊᕙᑖᑕ ᖃᓄᐃᓐᓂᖓᓄᑦ ᓲᕐᓗ 
ᓯᓚ, ᑕᑯᓐᓇᖅᑕᐅᓂᖓᑕ ᑎᑭᐅᑎᓯᒪᓂᖓ ᐅᐃᒍᓯᒪᓗᓂ ᐅᖓᑎᐊᓗᐊᓄᑦ ᓄᓇᕗᒻᒥ ᑭᒡᓕᓕᐊᖑᓯᒪᔪᒥᒃ, 
ᐊᒃᑐᐃᓂᖃᕈᓐᓇᖅᑐᖅ ᑐᑦᑐᓂᒃ ᓇᔪᒐᕆᓲᖏᓐᓂᓪᓗ ᓄᓇᕗᑦ ᐃᓗᐊᓂ. ᐃᖕᒥᒃᑰᖓᔪᑦ, ᐊᑐᓂᑦ 
ᐃᓄᖕᓃᖃᑦᑕᕐᓂᕆᔭᖏᑦ ᐊᑐᓂᑦ ᑐᑦᑐᑦ ᑕᑯᑦᓴᐅᔪᒥᒃ ᑕᑯᑦᓴᐅᖏᑦᑐᒥᓪᓘᓐᓃᑦ ᐊᒃᑐᐃᓂᖃᕈᓐᓇᖅᑐᑦ 
ᖃᓄᐃᓐᖏᓐᓂᖏᓐᓄᑦ ᑲᑎᕆᓃᑦ. ᑭᓯᐊᓂᓕ, ᑲᑎᓪᓗᑎᒃ ᑲᑎᓯᒪᓕᖅᑎᓪᓗᒋᑦ ᐊᒃᑐᐃᓯᒪᓂᕆᔭᖏᑦ 
ᓱᒃᑯᒍᑕᐅᔪᓐᓇᖅᑐᑦ ᖁᐊᖅᓵᓇᖅᑐᒨᕈᑕᐅᓗᑎᒃ ᐊᒃᑐᐃᓂᖏᓐᓄᑦ. 
 
ᐊᐅᓚᑕᐅᔪᓂᒃ ᐱᕙᓪᓕᐊᑎᑦᓯᓂᕐᒧᑦ, ᐊᑐᓕᖅᑎᑦᓯᕙᓪᓕᐊᓂᖅᑕᖃᕆᐊᓕᒃ ᑐᓐᖓᕕᒋᔭᐅᔪᓂᒃ ᓄᖑᐊᑎᑦᓯᑦᑕᐃᓕᓂᕐᒧᑦ 
ᐊᒻᒪᓗ ᐊᐅᓚᑕᐅᓗᓂ ᐅᔾᔨᖅᓱᖅᑕᐅᑦᓯᐊᒻᒪᕆᓪᓗᓂ ᑕᒪᒃᑯᐊ ᐊᐅᓚᑕᐅᔪᑦ ᐅᓗᕆᐊᓇᕈᑕᐅᓂᐊᓐᖏᒃᑲᓗᐊᕐᒪᖔᑕ 
ᐊᑯᓂᐅᔪᒧᑦ-ᐃᓕᖓᔪᒥᒃ ᖃᓄᐃᓐᖏᓐᓄᑦ ᑲᑎᕆᓃᑦ. ᑕᒪᓐᓇ ᑲᔪᓯᑎᑕᐅᔪᓐᓇᖅᑐᖅ ᑲᒪᒋᔭᐅᑦᓯᐊᑐᒻᒪᕆᐅᓗᓂ 
ᖃᐅᔨᓴᕐᓂᒃᑯᑦ ᐊᒻᒪᓗ ᖃᐅᔨᓇᓱᐊᕐᓂᒃᑯᑦ, ᓄᓇᒥᒃ-ᐊᑐᕐᓂᕐᒧᑦ ᐸᕐᓇᓂᒃᑯᑦ, ᐊᒻᒪᓗ ᐊᕙᑎᒥᒃ ᐊᒃᑐᐃᓯᒪᓂᖓᓂᒃ 
ᖃᐅᔨᓴᕐᓂᒃᑯᑦ. ᑕᒪᒃᑯᓄᖓᓕ ᐊᒃᑐᐃᓂᐅᔪᑦ ᐃᑯᓪᓚᐅᒥᑎᑕᐅᒍᓐᓇᖏᑉᐸᑦ ᐅᕝᕙᓘᓐᓃᑦ ᐊᐅᓚᑕᐅᔪᓐᓇᖏᑉᐸᑦ 
ᓈᖕᒪᒋᔭᐅᔪᒧᑦ ᑭᒡᓕᖃᕐᓗᓂ, ᐋᖅᑭᐅᒪᔾᔪᑏᑦ ᖃᓄᐃᓐᖏᑦᓯᐊᕈᑎᒃᓴᖏᑦ ᑲᑎᕆᓃᑦ ᐊᔪᕐᓇᖏᓪᓗᓂ ᑎᑭᐅᑎᓯᒪᓗᑎᒃ 
ᐱᔭᕆᐊᓕᖏᓐᓂᒃ ᐃᓄᐃᑦ ᓯᕗᓪᓕᖅᐸᐅᔾᔭᐅᔭᕆᐊᖃᖅᑎᑕᐅᕗᖅ. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᑎᑭᐅᑎᓯᒪᓂᖅ ᐱᓇᓱᐊᕈᑎᒃᓴᓄᑦ ᐊᐅᓚᑦᓯᔾᔪᑎᓕᐅᖅᐸᓪᓕᐊᓂᕐᒧᑦ ᑐᑦᑐᑦ ᓇᔪᒐᕆᓲᖏᓐᓂ 
ᐊᐅᓚᔾᔪᑎᒃᓴᓕᐅᖅᓯᒪᒋᐊᓕᒃ ᓲᕐᓗ ᐅᑯᓄᖓ: 
 
 ᓴᕐᖓᑎᑦᓯᒋᐊᕐᓂᖅ ᓄᓇᕗᑦ ᒐᕙᒪᖓ ᐃᓚᒋᔭᐅᒋᐊᒃᑲᓐᓂᖁᓪᓗᒍ ᓄᓇᒥᒃ-ᐊᑐᓂᕐᒧᑦ 

ᐸᕐᓇᓂᕐᒥᒃ ᐊᒻᒪᓗ ᐊᕙᑎᒥᒃ ᖃᐅᔨᓴᕐᓂᕆᔭᐅᔪᒪᔪᓄᑦ ᑲᒪᒋᔭᐅᓂᕆᕙᑦᑕᖏᓐᓂᒃ; 
 

 ᑮᓇᐅᔭᓕᐅᕈᑎᖃᕐᓂᖅ ᖃᐅᔨᓴᕐᓂᕐᒥᒃ ᐊᒻᒪᓗ ᖃᐅᔨᒪᓇᓱᐊᕐᓂᕐᒥᒃ 
ᐱᓕᖅᐸᓪᓕᐊᑐᐃᓐᓇᕐᓂᖏᓐᓄᑦ ᑐᓴᐅᒪᔾᔪᑎᖃᕆᐊᓖᑦ ᓇᓗᓇᐃᖅᑕᐅᓯᒪᔪᓂᒃ ᓄᓇᒥᒃ-ᐊᑐᓂᕐᒧᑦ 
ᐸᕐᓇᓂᕐᒥᒃ, ᐊᕙᑎᒥᒃ ᖃᐅᔨᓴᕐᓂᕐᒥᒃ ᐊᒻᒪᓗ ᓄᓇᕗᒻᒥ ᖃᐅᔨᒪᓇᓱᐊᕐᓂᕐᒧᑦ ᐊᐅᓚᓂᐅᔪᒥᒃ; 

 
 ᓄᓇᕗᑦ ᒐᕙᒪᖓᑕ ᑐᓴᕈᑎᖁᑎᖏᑦ ᑐᑦᑐᓂᒃ ᐊᑐᐃᓐᓇᐅᑦᓯᐊᖁᓪᓗᒋᑦ ᐊᑐᕋᑦᓴᐅᓂᖏᑦ ᓄᓇᒥᒃ-

ᐊᑐᓂᕐᒧᑦ ᐸᕐᓇᓂᕐᒧᑦ ᐊᒻᒪᓗ ᐊᕙᑎᒥᒃ ᖃᐅᔨᓴᓂᕐᒧᑦ; 
 
 ᐊᑐᐊᖅᓯᔾᔪᑎᒃᓴᓕᐅᕐᓂᖅ ᐊᑐᖅᑕᐅᖃᑦᑕᓂᐊᖅᑐᓂᓪᓗ ᓄᑖᓂᒃ ᖃᐅᔨᓇᓱᐊᕐᓂᕐᒧᑦ ᐊᒻᒪᓗ 

ᐃᑯᓪᓚᐅᒥᖑᑎᒃᓴᓂᒃ ᐊᐅᓚᑕᐅᕙᑦᑐᑦ ᐊᒃᑐᐃᖃᑦᑕᕐᓂᖏᓐᓂᒃ ᑐᑦᑐᓂᒃ. 

ᑐᑦᑐᑦ ᓇᔪᒐᕆᓲᖏᑦ ᓲᕐᓗ ᓄᕐᕆᐅᕐᕕᖏᑦ ᐊᒻᒪᓗ ᓄᕐᕆᐅᓚᐅᖅᑎᓪᓗᒋᑦ ᑭᖑᓂᐊᓂ ᓇᔪᒐᕆᓲᖏᑦ 
ᑲᒪᒋᔭᐅᑦᓯᐊᕆᐊᖃᓲᖑᒻᒪᑕ. ᑎᑭᐅᑎᓯᒪᓂᖅ ᐱᓇᓱᐊᕈᑎᒃᓴᓂᒃ ᐊᐅᓚᑦᓯᔾᔪᑎᒃᓴᓕᐅᕐᓂᕐᒧᑦ ᑕᒪᒃᑯᓇᓂ  
 
 ᑲᑎᖅᓱᐃᓂᖅ ᐊᑐᐃᓐᓇᐅᔪᓂᒃ ᑐᓴᕈᑎᓂᒃ ᐊᒻᒪᓗ ᓄᑖᓂᒃ ᖃᐅᔨᓴᕐᓂᖃᖃᑦᑕᕐᓂᖅ 

ᓇᓗᓇᐃᖅᓯᒍᑎᒃᓴᓂᒃ ᐊᒻᒪᓗ ᐅᔾᔨᕈᓱᓕᖅᐸᓪᓕᐊᑎᑦᓯᒍᑎᒃᓴᓂᒃ ᓱᕐᕋᑦᑕᐅᓴᕋᐃᑦᑐᓂ 
ᓇᔪᒐᕆᔭᐅᓲᓂ ᑎᑭᐅᑦᓵᖏᓐᓂ ᐊᑐᓂᑦ ᑲᑎᕆᓃᑦ. 
 

 ᐊᑐᕋᑦᓴᐅᔪᓐᓇᕋᔭᖅᑐᓂᒃ ᖃᐅᔨᓴᕐᓂᒃᑯᑦ ᓇᓗᓇᐃᖅᑕᐅᓇᓱᐊᕐᓂᖏᓐᓂ ᐊᒃᑐᐃᓯᒪᓂᕆᔭᐅᔪᓂᒃ 
ᐊᐅᓚᑦᓯᕕᐅᔪᓂ ᑕᒪᒃᑯᓇᓂ ᐊᒻᒪᓗ ᖃᐅᔨᓴᕐᓂᖅ ᐊᑑᑎᖃᕈᓐᓇᕐᓂᖏᓐᓂᒃ ᓴᐳᔾᔨᓯᒪᓂᕐᒧᑦ ᐊᒻᒪᓗ 
ᐃᑯᓪᓚᐅᒥᑎᑦᓯᒍᑎᒃᓴᓂᒃ. 
 

 ᐊᑐᓕᖅᑎᑦᓯᓂᖅ ᐋᖅᑭᒋᐊᖅᓯᒪᔪᓂᒃ ᑐᑦᑐᑦ ᓴᐳᔾᔭᐅᓯᒪᔾᔪᑎᒃᓴᖏᓐᓂᒃ ᐊᒻᒪᓗ 
ᐃᑯᓪᓚᐅᒥᒍᑎᒃᓴᓂᑦ ᐱᓗᐊᖅᑐᒥ ᐊᐅᓚᑦᓯᒍᑎᒃᓴᓂᒃ ᐃᓄᖕᓂᒃ ᐊᐅᓚᑕᐅᖃᑦᑕᖅᑐᓂᒃ 
ᓱᕐᕋᑦᑕᐅᓴᕋᐃᑦᑐᓂᒃ ᓇᔪᒐᕆᔭᐅᓲᓂ ᑐᒃᓯᕋᐅᑎᓂ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᓂᕐᒧᑦ ᐊᒻᒪᓗ ᐊᕙᑎᒥᒃ 
ᖃᐅᔨᓴᕐᓂᕐᒧᑦ. 

 
 ᓯᕗᓪᓕᐸᐅᔾᔭᐅᔭᕆᐊᖃᖅᑎᑕᐅᓗᑎᒃ ᓇᔪᒐᕆᔭᐅᖃᑦᑕᓲᓄᑦ ᐊᐅᓚᑦᓯᔾᔪᑕᐅᓇᓱᐊᖅᑐᓂᒃ 

ᐊᑐᖅᑕᐅᖃᑦᑕᖅᑐᓂ ᑐᑦᑐᓄᑦ ᐊᒻᒪᓗ ᐅᔭᕋᓐᓂᐊᕐᕕᐅᔪᓐᓇᖅᑐᓂ. 

(5) ᐃᓄᐃᓪᓗ ᑐᑦᑐᐃᓪᓗ (ᐃᓄᐃᑦ ᐊᒻᒪᓗ ᑐᑦᑐᑦ)  
 
ᐊᐅᓚᑦᓯᓂᖅ ᑐᑦᑐᓂᒃ ᓄᓇᕗᒻᒥ ᓇᓗᓇᐃᖅᓯᓯᒪᒍᑎᑐᐃᓐᓇᐅᖏᓚᖅ ᑲᑎᕆᓃᑦ ᐱᑕᖃᑦᓯᐊᖏᓐᓇᖁᓪᓗᒋᑦ ᐊᒻᒪᓗ 
ᖃᓄᐃᓐᖏᑦᓯᐊᖁᓪᓗᒋᑦ. ᐊᑐᕐᒥᔪᑦᑕᐅᖅ ᓴᐳᔾᔨᓯᒪᓂᕐᒥᒃ ᐊᒻᒪᓗ ᐱᕚᓪᓕᑎᑦᓯᓯᒪᓂᕐᒥᒃ ᑲᑎᒪᓂᖏᓐᓂᒃ ᓄᓇᕗᒻᒥᐅᑦ 
ᐊᒻᒪᓗ ᑐᑦᑐᑦ. ᑕᕝᕙᓂ ᑐᑭᒧᐊᒍᑎᒃᓴᓂ ᑐᕌᖓᔪᖅ ᐊᑐᖅᑕᐅᓂᖏᓐᓂᒃ ᑐᑦᑐᑦ ᓄᓇᒥᐅᑕᓂᒃ ᐱᔾᔪᑎᒃᓴᐅᔪᓂᒃ, 
ᐊᑐᖅᑕᐅᑦᓯᐊᖅᐸᑕ ᐊᒻᒪᓗ ᐊᐅᓚᑕᐅᑦᓯᐊᖅᐸᑕ ᐃᑲᔫᑎᖃᕐᓂᐊᖅᑐᖅ ᑭᖑᕚᑦᓴᑎᓐᓄᑦ ᐃᓄᖕᓄᑦ. 

ᐅᓄᖅᑐᓂᒃ ᐊᑑᑎᖃᕐᒪᑕ ᑐᑦᑐᑦ ᐊᒻᒪᓗ ᐃᓚᖓᒍᑦ ᖃᖓᑐᐃᓐᓇᖅ ᐱᔭᕆᐊᖃᕌᖓᑦ ᐋᖅᑭᑦᓯᔪᑎᒍᑦ 
ᓯᕗᓪᓕᐸᐅᔾᔭᐅᔭᕆᐊᓕᓐᓂᒃ ᑖᒃᑯᓄᖓ ᐊᑐᖅᑕᐅᖃᑦᑕᕐᓂᖏᓐᓄᑦ ᐋᖅᑭᑦᑕᐅᓯᒪᖃᑦᑕᕆᐊᖃᕐᓂᐊᕐᒪᑦ 
ᐊᒃᑑᒻᒪᑎᖃᖁᓇᒍ ᐅᕝᕙᓘᓐᓃᑦ ᐊᑐᖅᑕᐅᓪᓗᐊᖁᓇᒍ ᐅᖓᑎᐊᓗᐊᓄᑦ ᖄᖏᐅᑎᓗᐊᖅᑎᓪᓗᒍ ᑖᓐᓇ 
ᐊᑐᕐᓂᖃᖅᑐᒻᒪᕆᐅᔪᖅ ᐃᑲᔫᑎ. ᐃᓛᓐᓂᑯᑦᑕᐅᖅ ᐃᓄᐃᑦ ᐊᑐᐃᓐᓇᖃᓗᐊᕈᓐᓃᕋᐃᒻᒪᑕ ᑐᑦᑐᓂᒃ; ᓲᕐᓗ 
ᐊᔾᔨᐅᑎᓪᓗᒍ ᑲᑎᕆᓃᑦ ᐃᓅᓴᓪᓕᕐᔪᐊᑲᓪᓚᑐᒻᒪᕆᐊᓘᓐᓂᖅᐸᑕ ᐅᓄᕐᓂᖏᑦ ᐅᕝᕙᓘᓐᓃᑦ ᐊᓯᔾᔨᖅᐸᑕ 
ᑎᑭᐅᑎᔭᐅᔪᓐᓇᕐᓂᖏᓐᓄᑦ ᐊᑐᖅᑕᐅᖃᑦᑕᕐᓂᖏᑦ. ᐃᓱᒪᒋᔭᐅᒋᐊᕆᐊᖃᕐᒪᑕ ᑕᒪᒃᑯᐊ ᖃᓄᐃᖃᑦᑕᕐᓂᖏᑦ; 
ᐸᕐᓇᐅᑎᓕᐅᕈᑕᐅᒋᐊᓖᑦ ᐃᑯᓪᓚᐅᒥᒍᑕᐅᓇᔭᖅᑐᓂᒃ ᐊᑦᓱᕈᕐᓇᑐᒃᑰᕐᓂᐅᔪᓐᓇᕋᔭᖅᑐᓂᒃ, ᐊᓯᐊᒍᖔᖅ 
ᒪᓂᒪᑎᑦᓯᕕᐅᓗᑎᒃ ᐊᒻᒪᓗ ᐃᑲᔪᖅᓯᓪᓗᒋᑦ ᑕᐃᒃᑯᐊ ᐊᒃᑐᖅᑕᐅᓯᒪᓗᐊᖅᑐᑦ ᐊᑐᐃᓐᓇᐅᒍᓐᓃᕐᓂᖏᓐᓄᑦ. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᑎᑭᐅᑎᓯᒪᓂᖅ ᐱᓇᓱᐊᕈᑎᒃᓴᓄᑦ ᓯᓚᑐᔪᒃᑯᑦ ᐊᑐᖅᑕᐅᖃᑦᑕᕈᑎᒃᓴᖏᓐᒃᓂ ᐊᒻᒪᓗ 
ᐊᖑᓇᓱᑦᑕᐅᖏᓐᓇᕈᓐᓇᕐᓗᑎᒃ  ᑐᑦᑐᑦ ᐊᐅᓚᔾᔪᑎᑕᖃᕆᐊᖃᕈᑎᒋᔭᖏᑦ ᐅᑯᓂᖓ ᓲᕐᓗ: 
 
 ᐃᖅᑲᓇᐃᔭᖃᑎᖃᖃᑦᑕᕐᓂᖅ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ, 

ᐊᕕᑦᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᐃᓐᓇᐃᑦ ᖃᐅᔨᒪᔨᑕᑦ 
ᑲᑎᒪᔨᕋᓛᖏᓐᓂᒃ ᓴᖅᑭᑎᑦᓯᓗᑎᒃ ᐱᑦᓯᐊᕆᐊᖃᕐᓂᕐᒧᑦ ᐊᐅᓚᑦᓯᒍᑎᓂᒃ ᑐᑦᑐᓂᒃ 
ᐊᖑᓇᓱᓐᓂᐅᕙᑦᑐᓂᒃ, ᑎᒍᓯᕙᓪᓕᐊᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᑎᖑᑦ ᐊᑐᖅᑕᐅᕙᑦᑐᓂᒃ; 
 

 ᓴᖅᑭᑎᑦᓯᖃᑦᑕᕐᓂᖅ ᐱᓕᕆᐊᒃᓴᓂ ᑐᕌᖓᔪᓂᒃ ᐃᓕᓴᐃᓂᕐᒥᒃ ᐃᓅᓱᑦᑐᓂᒃ ᐊᖑᓇᓱᓐᓂᕐᒧᑦ 
ᐱᔪᓐᓇᐅᑎᓂᒃ ᑲᒪᒋᔭᐅᔭᕆᐊᓕᓐᓂᓪᓗ, ᐊᒻᒪᓗ ᓂᕿᑦᓴᓯᐅᕐᓂᕐᒧᑦ ᑲᒪᒋᔭᐅᑦᓯᐅᖃᑦᑕᕈᓯᕐᓂᒃ; 

 

 ᖃᐅᔨᓴᕐᓂᖅ ᐊᒻᒪᓗ ᐊᐅᓚᑦᓯᓂᖅ ᑐᑦᑐᑦ ᓇᔪᒐᕆᓲᖏᓐᓂᒃ ᐱᔭᕆᐊᖃᕌᖓᑦ; 
 

 ᖃᐅᔨᒪᓇᓱᐊᖃᑦᑕᕐᓂᖅ ᐋᓐᓂᐊᖃᕐᒪᖔᑕ ᐊᒻᒪᓗ ᓱᕈᓐᓇᖅᑐᖃᕐᒪᖔᑕ ᑲᑎᕆᓂᕐᓃᑦᑐᑦ 
ᓴᐳᔾᔭᐅᓯᒪᖁᓪᓗᒋᑦ ᐃᓄᐃᑦ ᐃᓗᓯᖏᑦ ᐊᒻᒪᓗ ᐋᖅᑭᐅᒪᒍᑎᒃᓴᑦ ᐃᓄᖕᓂᒃ 
ᓱᖅᑯᐃᖅᑕᐅᓯᒪᑦᓯᐊᕐᓗᓂ ᖁᓚᕐᓇᖏᑦᑐᒥᒃ ᑐᑦᑐᑦ ᐊᑕᓇᓐᖏᓐᓂᖏᓐᓂᒃ ᐊᒻᒪᓗ 
ᓂᕿᑦᓴᑦᓯᐊᕙᐅᓂᖏᓐᓂᒃ; 

 
 ᓯᕗᓪᓕᐸᐅᔾᔭᐅᔭᕆᐊᓕᓐᓂᒃ ᐋᖅᑭᑦᓱᐃᓂᖅ ᖃᐅᔨᓴᕐᓂᕐᒧᑦ ᐊᒻᒪᓗ ᐊᓯᖏᓐᓄᑦ ᐊᐅᓚᑕᐅᔪᓄᑦ 

ᐃᑲᔪᖅᓯᓯᒪᓂᐊᖅᑐᓂᒃ ᐊᑐᖅᑕᐅᖏᓐᓇᕐᓂᖏᓐᓂᒃ ᑐᑦᑐᑦ ᐃᓄᖕᓄᑦ ᓂᕿᑦᓴᕆᔭᐅᓂᖏᑦ 
ᐱᔾᔪᑕᐅᓪᓗᑎᒃ ; 

 
 ᓴᐳᔾᔨᓯᒪᓂᖅ ᐃᓄᐃᑦ ᐊᖑᓇᓱᕝᕕᒋᓲᖏᓐᓂᒃ ᐊᒻᒪᓗ ᓇᔪᒐᕆᔭᐅᓲᓂ 

ᐋᖅᑭᐅᒪᓂᖃᕆᐊᓕᓐᓂᒃ ᖃᓄᐃᓐᖏᑦᓯᐊᕈᑎᒃᓴᖏᓐᓂᒃ ᑲᑎᕆᓂᕐᓃᑦᑐᑦ ᑐᑦᑐᑦ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᐊᕙᑎᐅᑉ ᐊᒃᑐᖅᑕᐅᓂᖓᓄᑦ ᖃᐅᔨᓴᓂᕐᒥᒃ;   

 
 ᐃᖅᑲᓇᐃᔭᖃᑎᖃᕐᓂᖅ ᓄᓇᓕᓐᓂᒃ ᑲᒪᒋᔭᐅᖁᓪᓗᖏᑦ ᐃᓅᓯᕐᒧᑦ ᐊᒻᒪᓗ ᒪᑭᒪᔾᔪᑎᒃᓴᓄᑦ 

ᐊᑲᐅᓐᖏᓪᓕᐅᕈᑏᑦ ᓴᖅᑭᕈᓐᓇᖅᑐᓂᒃ ᑐᑦᑐᑕᖃᓗᐊᕈᓐᓃᕋᐃᑉᐸᑦ. 
 



  - 13 - 

ᑲᒪᒋᔭᒃᓴᐅᓂᐊᓕᖅᑐᑦ 

ᐊᑐᓕᖅᑎᑕᐅᕙᓪᓕᐊᓂᖓ ᑐᑭᒧᐊᒍᑎᒃᓴᖅ 

ᑖᓐᓇ ᑐᑭᒧᐊᒍᑎᒃᓴᖅ ᓇᓗᓇᐃᖅᑐᐃᓯᒪᔪᖅ ᑲᒪᒋᔭᕆᐊᓕᑦᑎᓐᓂᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓄᑦ ᓄᓇᕗᒻᒥ 
ᑭᓯᐊᓂ ᓇᓗᓇᐃᖅᑐᐃᓯᒪᓐᖏᑦᑐᖅ ᖃᓄᖅ ᐅᕝᕙᓘᓐᓃᑦ ᖃᖓ ᐊᑐᓂᑦ ᐊᐅᓚᑕᐅᓂᐊᖅᑐᑦ ᑲᒪᒋᔭᐅᓂᐊᕐᒪᖔᑕ. 
ᑖᒃᑯᐊ ᓇᓗᓇᐃᖅᑐᖅᓯᒪᔪᑦ ᑖᒃᑯᓄᓐᖓᖃᑦᑕᐅᓂᐊᖅᑐᑦ ᐊᑐᓕᖅᑎᑦᓯᕙᓪᓕᐊᒍᑎᓄᑦ ᐸᕐᓇᐅᓯᐊᖑᓂᐊᖅᑐᓂ 
ᑖᒃᑯᓇᓃᖃᑕᐅᓗᑎᒃ ᑐᑭᒧᐊᒍᑎᒃᓴᓂ. ᐃᑲᔫᑎᒃᓴᖅᑕᖃᑦᓯᐊᓐᖏᓗᐊᕐᓂᖓᓄᑦ ᐊᒻᒪᓗ ᐊᓯᖏᓐᓂᒃ 
ᐃᓱᒪᑦᓴᖅᓯᐅᕈᑎᒃᓴᓂᒃ, ᐃᑲᔫᑎᒃᓴᖅᑕᖃᓐᖏᑦᑐᖅ ᐃᓱᒪᒃᓴᖅᓯᐅᕈᑎᒃᓴᓂᒃ ᑖᒃᑯᐊᓕᒫᑦ ᐊᐅᓚᔾᔭᐃᒍᑎᒃᓴᑦ 
ᐋᖅᑭᑦᑕᐅᓯᒪᔪᑦ ᑐᑭᒧᐊᒍᑎᒃᓴᓂᒃ ᐊᑕᐅᑦᓯᒃᑯᐊᓗᒃ ᐊᐅᓚᔾᔭᑦᑕᐅᓇᔭᕐᓂᖏᓐᓂᒃ. ᑭᓯᐊᓂᓕ, ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᐸᕐᓇᐅᑎᓂ ᓇᓗᓇᐃᖅᓯᓯᒪᓂᐊᖅᑐᖅ ᐋᖅᑭᑦᑕᐅᓯᒪᔪᓂᒃ ᑲᒪᒍᑎᒃᓴᓂᒃ ᑲᒪᒋᔭᐅᓂᐊᖅᑐᓄᑦ ᑲᒪᒋᔭᐅᕙᓪᓕᐊᓗᑎᒃ 
ᐱᔭᕆᐊᖃᕐᓂᖏᑎᒍᑦ ᐊᑐᖅᑕᐅᒋᐊᓕᓐᓂ ᐱᒋᐊᕐᕕᖃᕐᓗᑎᒃ ᖁᑦᓯᓂᖅᐹᓂ ᓯᕗᓪᓕᖅᐸᐅᔾᔭᐅᔭᕆᐊᓕᓐᓂᒃ.  

 

ᖃᐅᔨᓴᕐᓂᖅ ᑲᔪᓯᑎᓯᒪᔭᑦᑎᓐᓂᒃ 

ᑕᓪᓕᒪᑦ ᐅᑭᐅᖅ ᓈᒐᐃᑉᐸᑕ ᓈᖕᒪᒐᔭᓐᖑᐊᖅᑐᖅ, ᓄᓇᕗᑦ ᒐᕙᒪᖓ ᕿᒥᕐᕈᓇᖃᑦᑕᓂᐊᖅᑐᖅ ᐊᒻᒪᓗ 
ᖃᐅᔨᓴᖃᑦᑕᕐᓗᓂ ᐱᕙᓪᓕᐊᑎᑕᐅᓂᖓᓂᒃ ᐊᑐᓕᖅᑎᑕᐅᕙᓪᓕᐊᓂᖓᑕ ᑐᑭᒧᐊᒍᑎᒃᓴᖅ. ᑖᓐᓇ ᕿᒥᕐᕈᓇᓐᓂᖅ 
ᐃᓄᖕᓄᑦ ᓴᖅᑭᖅᑕᐅᓂᐊᖅᑐᖅ ᐊᒻᒪᓗ ᓴᖅᑭᖅᑕᐅᓗᓂ ᐃᓚᒋᓗᓂᐅᒃ ᓄᓇᕗᑦ ᒐᕙᒪᒃᑯᖏᑕ ᒪᓕᒋᐊᓕᓐᓄᑦ 
ᐅᓂᒃᑳᓕᐊᖏᓐᓂ ᓂᕐᔪᑏᑦ ᐊᐅᓚᑕᐅᔾᔪᑎᖏᓐᓂ ᐊᑐᖅᑕᐅᖃᑦᑕᕆᐊᓕᒻᒥ ᑕᒃᑯᑎᒎᓇ ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᐱᖁᔭᑎᒍᑦ. ᑲᔪᓯᑎᑦᓯᕙᓪᓕᐊᓂᑦᑎᓐᓂᑐᐃᓐᓇᐅᖏᑦᑐᖅ ᖃᐅᔨᒪᓇᓱᐊᕐᓂᐊᖅᑐᒍᑦ ᑖᒃᑯᓂᖓ ᑲᒪᒋᔭᑦᑎᓐᓂᒃ 
ᐊᐅᓚᑕᑦᑎᒍᑦ ᑲᒪᒋᔭᕆᐊᓕᓐᓂᒃ ᑖᒃᑯᑎᒎᓇ ᑐᑭᒧᐊᒍᑎᒃᓴᑎᒍᑦ ᑭᓯᐊᓂᓕᑦᑕᐅᖅ ᐊᑑᑎᖃᕐᓂᖏᓐᓂᒃ ᑕᐃᒃᑯᐊ 
ᑲᒪᒋᔭᕆᐊᓖᑦ ᐊᐅᓚᑕᐅᔪᑦ ᐋᖅᑭᐅᒪᑦᓯᒍᑎᒃᓴᑦ ᖃᓄᐃᓐᖏᑦᓯᐊᖅᑐᓂᒃ ᑲᑎᕆᓂᕐᓂᒃ ᓴᖅᑭᐅᒪᖃᑕᐅᔪᓂᒃ ᐃᓅᓯᕐᒧᑦ-
ᒪᑭᒪᔾᔪᑎᒃᓴᓄᑦ ᐱᕚᓪᓕᕈᑎᒃᓴᓄᑦ. 

ᐊᓐᖑᑎᑎᑦᓯᒋᐊᖃᑦᑕᕐᓂᖅ ᑐᑭᒧᐊᒍᑎᒃᓴᓂᒃ  

ᑕᓪᓕᒪᑦ ᐅᑭᐅᑦ ᓈᒐᐃᑉᐸᑕ ᓈᖕᒪᒐᔭᓐᖑᐊᖅᑐᖅ, ᑐᑭᒧᐊᒍᑎᒃᓴᑦ ᐊᓐᖑᑎᑎᑕᐅᒋᐊᖃᑦᑕᓂᐊᖅᑐᑦ 
ᑎᒍᔭᐅᕙᓪᓕᐊᓗᑎᒃ ᐊᓯᔾᔨᕐᓂᐅᔪᑦ ᖃᓄᐃᓐᓂᖏᓐᓂᒃ ᑲᑎᕆᓃᑦ ᐊᒻᒪᓗ ᒪᑭᒪᔾᔪᑎᒃᓴᓂᒃ, ᐃᓅᓯᕐᒧᑦ ᐊᒻᒪᓗ 
ᐃᓕᖅᑯᓯᕐᒧᑦ ᐱᔪᒪᔭᖏᑎᒍᑦ ᓄᓇᕗᒻᒥᐅᑦ. ᑲᒪᒋᔭᐅᓂᖏᑦ ᐊᐅᓚᑕᐅᔪᑦ ᑕᒃᑯᑎᒎᓇ ᑐᑭᒧᐊᒍᑎᒃᓴᒃᑯᑦ ᐲᖅᑕᐅᓗᑎᒃ, 
ᐋᖅᑭᒋᐊᖅᑕᐅᓗᑎᒃ ᐃᓚᔭᐅᒋᐊᕐᓗᑎᓪᓘᓐᓃᑦ ᑎᑭᐅᑎᓯᒪᖁᓪᓗᒍ ᐊᓯᔾᔨᐸᓪᓕᐅᓂᐅᔪᓄᑦ ᐱᔭᕆᐊᓕᓐᓄᑦ. 
ᐊᑕᒌᓯᒪᓂᐊᖅᑐᖅ ᐊᐅᓚᓂᖓ ᑐᓴᕆᐊᕐᕕᖃᖃᑦᑕᕐᓂᒃᑯᑦ ᑕᒪᐃᓐᓂᒃ ᑲᒪᖃᑦᑕᖅᑐᓂᒃ. 


